
जयपुर में दीपावली पर बाजारों की 
सजावट और खरीदारी को लेकर 
तैयारियां शुरू हो गई हैं। मुख्यमंत्री 
भजनलाल शर्मा ने बुधवार शाम 
एमआई रोड पर दीपावली लाइटिंग 
का बटन दबाकर स्विच ऑन किया। 
पांच बत्ती चौराहे को पिंकसिटी थीम 
पर सजाया गया है। वहीं, पूरे एमआई 
रोड पर कलरफुल लाइटिंग के साथ 
सजावटी छतरियां और फूलों से 
सजावट की गई है। एमआई रोड 
पर इस बार 11 दिन तक लाइटिंग 
रहेगी। वहीं, धनतेरस पर बाजारों में 
पूरी रात दुकानें खुलेंगी। बाजारों में 
देर रात तक खरीदारी करने वालों 
की सुविधा के लिए जयपुर मेट्रो ने 
भी 3 से 11 नवंबर तक फेरों की 
संख्या बढ़ाने के साथ आखिरी ट्रेन 
का समय रात 12:30 बजे तक कर 
दिया है। एमआई रोड की सजावट 
में करीब 750 एलईडी बल्ब, 500 
रंग-बिरंगी लाइटें, 100 डिजाइनर 
छतरियां और 250 फ्लावर 
डेकोरेशन लगाए गए हैं। इस बार 
पहली बार लाइट्स, शार्पी लाइट्स 
और लेजर लाइट्स का इस्तेमाल भी 
किया जा रहा है। पांच बत्ती चौराहे 

को पिंकसिटी थीम पर तैयार किया 
गया है।

एमआई रोड अध्यक्ष सुरेश 
सैनी ने बताया- एमआई रोड की 
सजावट का श्रीगणेश मुख्यमंत्री 

भजनलाल शर्मा ने किया है। इस 
बार सजावट 1 नवंबर से शुरू 
की गई है, जो 11 नवंबर तक 
रहेगी। पहले बाजार में 7 दिन 
तक लाइटिंग होती थी, लेकिन इस 

बार इसे बढ़ाकर 11 दिन किया 
गया है। आमतौर पर रात 11 से 
11:30 बजे तक लाइटें बंद कर दी 
जाती थीं, लेकिन इस बार रात 12 
बजे तक लाइटिंग रहेगी। उन्होंने 

बताया- धनतेरस पर एमआई रोड 
की दुकानें पूरी रात खुली रहेंगी। 
इसके लिए जयपुर कमिश्नर से 
अनुमति मिल गई है। लाइटिंग 
देखने के लिए देशभर से टूरिस्ट 

जयपुर आते हैं। इससे बाजार में 
ग्राहकों के साथ टूरिस्ट की संख्या 
भी बढ़ती है।

सैनी ने बताया कि पहले जयपुर 
में 30 से 35 किलोमीटर के एरिया 

में सजावट की जाती थी। इस बार 
इसे बढ़ाकर 50 से 55 किलोमीटर 
तक किया गया है। शहर के अलग-
अलग बाजारों और इलाकों को 
अलग-अलग थीम पर सजाया जा 

रहा है। कहीं रामसेतु तो कहीं राम 
मंदिर की थीम पर सजावट होगी। 
इसके साथ ही पूरे जयपुर को रंग-
बिरंगी लाइटों से सजाया जाएगा।
रात 12:30 बजे तक 
चलेगी आखिरी मेट्रो
दीपावली पर परकोटे सहित प्रमुख 
बाजारों में खरीदारी और रोशनी 
देखने आने वाले लोगों की सुविधा 
के लिए जयपुर मेट्रो ने भी फेरों की 
संख्या बढ़ाई है। 3 से 11 नवंबर 
तक मेट्रो के प्रतिदिन फेरों की संख्या 
202 से बढ़ाकर 214 कर दी गई 
है। इस दौरान मानसरोवर और बड़ी 
चौपड़ मेट्रो स्टेशन से आखिरी ट्रेन 
रात 12:30 बजे तक चलेगी। यह 
व्यवस्था 9 दिन के लिए लागू की 
गई है। एमआई रोड पर बुधवार शाम 
पहुंचे मुख्यमंत्री भजनलाल शर्मा ने 
बटन दबाकर लाइटिंग का स्विच 
ऑन किया। इस दौरान विधायक 
डॉ. गोपाल शर्मा, विधायक रफीक 
खान, विधायक कालीचरण 
सराफ, विधायक अमीन कागजी, 
नगर निगम मेयर सुनील कोठारी, 
नगर निगम कमिश्नर ओम कसेरा 
सहित विभिन्न व्यापार मंडलों के 
पदाधिकारी मौजूद रहे।

जयपुर मूल की पिया डांडिया ने 
अमेरिका के मिड टर्म इलेक्शन 
में यूएस कांग्रेस (हाउस ऑफ 
रिप्रेजेंटेटिव्स) का चुनाव जीत 
लिया है। पिया ने फ्लोरिडा से 
डेमाक्रेटिक पार्टी उम्मीदवार से 
सांसद बनी हैं। पिया डांडिया को 
51.89% वोट मिले। वहीं हारने 
वाली रि​पब्लिक पार्टी के प्रत्याशी 
केसी असकर को 48.11% वोट 
मिले। पिया यह चुनाव जीतकर 
अमेरिका की राजनीति में चर्चाओं 
का केंद्र बन गई हैं।

वे चुनाव जीतने के बाद 
फ्लोरिडा से 22वें कांग्रेसनल 
डिस्ट्रिक्ट का प्रतिनिधित्व करेंगी। 

फ्लोरिडा से चुनाव जीतने वाली 
पिया भारतीय मूल की पहली महिला 
बन गई हैं। व्हाइट हाउस फेलो 
के रूप में पिया काम कर चुकी 
हैं। वहीं एप्पल कंपनी में भी कुछ 
समय काम किया। पिया के पिता डॉ. 
रोहित डांडिया पेशे से डॉक्टर हैं। 
रोहित डांडिया ने जयपुर के SMS 
मेडिकल कॉलेज से एमबीबीएस 
किया था।
1980 में जयपुर से 
अमेरिका जाकर बसे पिता
पिया डांडिया का परिवार जयपुर 
मूल का है। उनके कई रिश्तेदार 
और परिवार के लोग जयपुर में रहते 
हैं। उनके माता-पिता साल 1980 
में जयपुर से अमेरिका जाकर बस 

गए थे। पिया का जन्म अमेरिका में 
ही हुआ। पिता रोहित डांडिया की 
गिनती प्रतिष्ठित डॉक्टरों में होती है।
मां के मोंटेसरी स्कूल में 
पढ़ीं पिया
पिया की मां शिक्षा क्षेत्र से जुड़ी 
हैं। उनकी मां ने जुपिटर शहर में 
मोंटेसरी स्कूल की शुरुआत की। 
पिया की शुरुआती शिक्षा मां के 
स्कूल से हुई। वे खुद भी शिक्षा 
क्षेत्र से जुड़ीं। पिया अमेरिका में 
पली-पढ़ीं, लेकिन उनका जयपुर 
से जुड़ाव रहा है। माता-पिता उन्हें 
छुट्टियों में जयपुर रिश्तेदारों से 
मिलने भेजते थे। कॉलेज टाइम तक 
वे जयपुर में अपने रिश्तेदारों से 
मिलने आती रही हैं।

28 साल की उम्र में ​
अपने स्कूल की फाउंडर ​
प्रिंसिपल बनीं
पिया डांडिया ने हार्लेम में कम 
इनकम वाले परिवारों के बच्चों 
के लिए हाई स्कूल शुरू किया। 
उपलब्ध रिकॉर्ड के अनुसार- 
पिया 28 साल की उम्र में अपने 
स्कूल की फाउंडर प्रिंसिपल बन 
गई थीं। वे व्हाइट हाउस फेलो के 
रूप में काम कर चुकी हैं। एप्पल 
कंपनी में भी कुछ समय काम 
किया। स्कूल चलाते हुए ही वे 
डेमोक्रेटिक पार्टी से जुड़ीं। उनके 
स्कूल से पासआउट स्टूडेंट्स 
को अच्छे कॉलेजों में एडमिशन 
मिलता रहा है।

जयपुर की पिया डांडिया अमेरिका में बनीं सांसद, 
एप्पल कंपनी और व्हाइट हाउस में कर चुकीं काम 

आईटी कंपनी मालिक 
से FIR नहीं कराने पर 2 
लाख रुपए मांगे थे

एंटी करप्शन ब्यूरो (एसीबी) 
की टीम ने बुधवार को जयपुर में 

कर्मचारी भविष्य 
निधि संगठन 
(EPFO) के 
प्रवर्तन अधिकारी 
(EO) सोनू 
मौर्य को एक 

लाख रुपए की रिश्वत लेते गिरफ्तार 
किया है। आरोपी ने आईटी कंपनी में 

कार्यरत कर्मचारियों का पीएफ जमा 
नहीं करवाने के मामले में FIR दर्ज 
नहीं कराने और बैंक खाते फ्रीज 
नहीं करने की एवज में दो लाख 
रुपए की रिश्वत मांगी थी। एसीबी 
चौकी जयपुर नगर चतुर्थ की टीम 
ने कार्रवाई को अंजाम दिया। एसीबी 
के एएसपी मनोज गुप्ता ने बताया- 
ACB को आईटी कंपनी के मालिक 
ने तीन दिन पहले सूचना दी थी कि 
कर्मचारियों का पीएफ काटने के 
एवज में EO सोनू मौर्य ने रिश्वत 
की डिमांड की है। एसीबी की ओर 
से शिकायत का सत्यापन करवाने 
पर आरोपी के एक लाख रुपए की 
रिश्वत मांगने की पुष्टि हुई।

EPFO अधिकारी एक लाख 
रुपए रिश्वत लेते गिरफ्तार

5 जिलों में तीन घंटे ही 
चला सकेंगे; केवल दो 
दिन की छूट

दिवाली पर प्रदूषण को रोकने के 
लिए राजस्थान सरकार ने नई 
गाइडलाइन जारी की है। राष्ट्रीय 
राजधानी क्षेत्र (NCR) के 5 जिलों 
में केवल 2 दिन ही पटाखे चलाने 
की छूट होगी। छूट भी केवल तीन 
घंटे के लिए ही मिलेगी। इन जिलों 
में केवल सर्टिफाइड ग्रीन पटाखे 
चलाने की अनुमति होगी। इनके 
अलावा दूसरे पटाखों पर पूरी तरह 
रोक रहेगी।

ग्रीन पटाखों के हर पैकेट पर 
QR कोड होना जरूरी है। इसे 
स्कैन करने पर पटाखे के निर्माता, 

सर्टिफिकेशन और लाइसेंस से जुड़ी 
जानकारी मिलेगी। बिना QR कोड 
वाले पटाखों की बिक्री नहीं हो 
सकेगी। पटाखे केवल तय दुकानों से 
ही बेच सकेंगे। ऑनलाइन प्लेटफॉर्म 
पर पटाखे बेचने पर भी रोक 
रहेगी। जिला कलेक्टर और पुलिस 
अधिकारियों को अवैध पटाखों की 
बिक्री, स्टॉक और सप्लाई रोकने के 
निर्देश दिए गए हैं। इसके लिए विशेष 
टीमें बनाई जाएगी, जो दुकानों और 
गोदामों की जांच करेंगी। दिल्ली-
एनसीआर में आने वाले वाहनों की 
भी चेकिंग होगी। नियम तोड़ने पर 
पटाखे जब्त करने के साथ कानूनी 
कार्रवाई की जाएगी। राजस्थान 
पॉल्यूशन कंट्रोल बोर्ड और संबंधित 
जिला कार्यालय दिवाली के दौरान 
और इसके बाद रोजाना प्रदूषण के 
स्तर की जांच करेंगे। 

एमआई रोड पर मुख्यमंत्री भजनलाल शर्मा ने लाइटिंग का किया स्विच ऑन
जयपुर में पहली बार 7 दिन तक होगी रौनक; पिंकसिटी थीम पर सजा पांच बत्ती चौराहा

प्रदेश में पटाखे चलाने को 
लेकर गाइडलाइन जारी

वॉशिंगटन डीसी। ईरान को बम से 
उड़ाने की धमकी देने वाले, नॉर्वे को गाली 
देने वाले और अपने लिए नोबल पीस 
प्राइज मांगने वाले ट्रम्प अमेरिकी मिडटर्म 
चुनाव हार गए। ट्रम्प की रिपब्लिकन पार्टी 
ने सीनेट और हाउस ऑफ रिप्रेजेंटेटिव्स में 
बहुमत गंवा दिया। विपक्षी पार्टी डेमोक्रेट्स 
को अमेरिका की जनता खासकर महिलाओं 
ने भर-भर के वोट दिए। हार के बाद ट्रम्प 
ने माना है कि ईरान युद्ध का असर मिडटर्म 
इलेक्शन पर पड़ा है। उन्होंने कहा कि युद्ध 
की वजह से पेट्रोल-डीजल के दाम काफी 
बढ़ गए, जिससे आम जनता में नाराजगी 
थी। हालांकि, अपने फैसले का बचाव 
करते हुए ट्रम्प ने कहा कि ईरान के खिलाफ 
कदम उठाना देश के लिए बेहद जरूरी था 
और यह आगे भी जारी रहेगा। ट्रम्प की हार 
के साथ मिशिगन से डेमोक्रेटिक उम्मीदवार 
अब्दुल अल सैयद की चर्चा भी दुनिया भर 

में हो रही है। ट्रम्प ने अब्दुल को खुले मंच 
से ‘जिहादी’ कहा था। अब वे अमेरिकी 
इतिहास में सीनेटर चुने जाने वाले पहले 
मुस्लिम बन गए हैं। 25 अक्टूबर को 
मिशिगन में एक चुनावी रैली के दौरान 
ट्रम्प ने कहा था, मैं यहां एक जिहादी और 
मुस्लिम ब्रदरहुड के सदस्य को अमेरिकी 

सीनेटर बनने से रोकने आया हूं।
{हाउस ऑफ रिप्रेजेंटेटिव्स: हाउस में 
कुल 435 सीटें हैं और सभी सीटों पर 
चुनाव हुए हैं। विपक्षी डेमोक्रेटिक पार्टी ने 
228 सीटें जबकि ट्रम्प की रिपब्लिकन 
पार्टी ने 139 सीटें जीती हैं।
{सीनेट: सीनेट की 100 सीटों में से 35 
पर चुनाव हुए हैं। आंकड़ों के मुताबिक, 
अब तक 33 सीटों के नतीजे सामने आ 
चुके हैं। इनमें डेमोक्रेटिक पार्टी ने 20 और 
रिपब्लिकन पार्टी ने 13 सीटें जीती हैं। 
बाकी 2 सीटों पर वोटों की गिनती जारी है। 
इन नतीजों को मिलाकर डेमोक्रेटिक पार्टी 
के पास 54 और रिपब्लिकन पार्टी के पास 
44 सीटें हैं।
{गवर्नर: कुल 36 सीटों में से 34 राज्यों 
के नतीजे आ चुके हैं। 22 डेमोक्रेट्स और 
12 रिपब्लिकन ने सीटें जीती हैं। 2 राज्यों 
में वोटों की गिनती जारी है।

डोनाल्ड ट्रम्प दोनों सदनों में मिडटर्म 
इलेक्शन हारे, डेमोक्रेट्स को बहुमत

अमेरिकी राष्ट्रपति बोले- रिजल्ट पर ईरान जंग का असर, ऐसे फैसले लेते रहेंगे

अमेरिकी सीनेट के लिए डेमोक्रेटिक 
उम्मीदवार अब्दुल अल-सैयद जीत के बाद 
पत्नी सारा जुकाकू को गले लगाते हुए।

नई दिल्ली। मध्य प्रदेश के इंदौर 
में 2 से 4 नवंबर तक RSS के 
नेता जुटे। सोशल मीडिया, जेन 
जी, विदेशी फंडिंग, पंजाब चुनाव, 
यूजीसी बिल और रूठे स्वयंसेवकों 
को मनाने पर बात की। बैठक में 
BJP के संगठन महामंत्री बीएल 
संतोष और राज्यों के संगठन मंत्री 
भी शामिल थे, यानी ये सारे मैसेज 
BJP के लिए भी थे। 

दिल्ली में कॉकरोच जनता पार्टी 
का आंदोलन सोशल मीडिया की 
ताकत का सबसे बड़ा उदाहरण 
है। BJP और सरकार के खिलाफ 
कॉकरोच जनता पार्टी इतना बड़ा 
आंदोलन खड़ा कर लेगी, ये 
किसी ने नहीं सोचा था। आंदोलन 
का तरीका पारंपरिक आंदोलनों 

और विरोध से अलग था। सोशल 
मीडिया के इस प्रयोग से कैसे निपटें, 
सोशल मीडिया की अराजकता पर 
लगाम कैसे लगाई जाए, यही बैठक 
का सबसे बड़ा मुद्दा रहा। मैसेज 
दिया गया कि कार्यकर्ता सोशल 
मीडिया के भ्रमजाल में न फंसें, 
लेकिन सोशल मीडिया से कटना 
भी नहीं है। 

सोशल मीडिया पर बनाए 
जा रहे हर नैरेटिव को गंभीरता से 
लें। उसकी चर्चा अधिकारियों से 
करें। अगर लगे कि नैरेटिव हमारी 
विचारधारा के खिलाफ है, तो उसे 
जमीन पर काउंटर करें। कॉकरोच 
जनता पार्टी के आंदोलन को जेन 
जी प्रोटेस्ट कहा गया। RSS का 
प्लान ऐसे जेन जी युवाओं की फौज 

तैयार करने का है, जो गंभीर मुद्दों 
पर बिना अराजक हुए आंदोलन 
करे। अपने मुद्दे उठाए, सरकार का 
विरोध भी करे, लेकिन सबके मूल 
में देश को आगे बढ़ाने की भावना 
हो। उसकी लगाम किसी और के 
हाथ में न हो। बैठक के दौरान 
सरसंघचालक मोहन भागवत ने 
स्पष्ट किया कि जेन जी को सामने 
रखकर विदेशी और राष्ट्रविरोधी 

ताकतें देश के खिलाफ काम कर 
रही हैं। इसलिए हमें राष्ट्रभक्त जेन 
जी तैयार करने हैं। इसके लिए 
कार्यकर्ताओं को उनके बीच जाना 
होगा। उनकी जरूरतें और उनकी 
भाषा को समझना होगा। विदेशी 
फंडिंग और विदेश से बनाए जा रहे 
नैरेटिव पर मंथन तीसरा बड़ा मुद्दा 
है। देश की इंटेलिजेंस एजेंसियां 
देश में हो रहे आंदोलन में विदेशी 
फंडिंग के लिंक खंगाल रही हैं। यूपी 
में BJP का वोटर नाराज है। इसकी 
बड़ी वजह उच्च शिक्षण संस्थानों 
में जाति आधारित भेदभाव खत्म 
करने के लिए लाए गए यूजीसी के 
प्रस्तावित नियम हैं। हालांकि, सुप्रीम 
कोर्ट ने इन पर रोक लगा दी है। 
कई राज्यों में बिल का विरोध हो 

रहा था। यूपी पहला राज्य होगा, 
जहां विरोध से नुकसान की आशंका 
BJP और संघ दोनों को सता रही 
है। प्रदेश में फरवरी-मार्च में चुनाव 
हैं। संघ प्रमुख ने कार्यकर्ताओं से 
कहा कि वे पुराने स्वयंसेवकों से 
संपर्क करें। उनसे दिशा-निर्देश लें। 
अगर उनकी कुछ सलाह या चिंता 
है, तो समाधान करें। रूठे या टूट 
चुके कार्यकर्ताओं को मनाएं।

सूत्र ने बताया कि रामजन्मभूमि 
के मुद्दे समेत RSS के खिलाफ कई 
बयान आए। RSS से नाता तोड़ 
चुके कार्यकर्ताओं को संगठन के 
खिलाफ बोलने के लिए लगातार 
इस्तेमाल किया गया। इस वजह से 
अब पुराने कार्यकर्ताओं को मनाने 
का अभियान शुरू किया जाएगा।

‘राष्ट्रभक्त’ जेन जी तैयार करेगा RSS, सोशल मीडिया पर नजर

जयपुर: 133 पंचायतों 
में सरपंच के 856 
उम्मीदवार: चुनाव आज
जयपुर। पंचायत चुनाव के 
तीसरे चरण में जयपुर की 133 
ग्राम पंचायत के वार्ड पंच और 
सरपंच के लिए गुरुवार को 
वोटिंग होगी। 856 उम्मीदवार 
चुनाव मैदान में है। सरपंच पद 
के लिए कुल 1,190 उम्मीदवारों 
ने नामांकन पत्र भरे। 334 
उम्मीदवारों ने अपने नाम वापस 
लिए। अब 856 उम्मीदवार 
मैदान में बचे हैं।

नई दिल्ली। अग्निवीर अब 4 नहीं, 6 
साल तक नौकरी कर सकेंगे। इसके बाद 
वे सेना में बने रहना चाहते हैं, तो उन्हें 
चयन प्रक्रिया से गुजरना होगा। पास हुए, 
तो परमानेंट कमीशन भी मिलेगा। चीफ 
ऑफ डिफेंस स्टाफ जनरल एनएस राजा 
सुब्रमणि ने बुधवार को यह ऐलान किया। 
इससे तीनों सेनाओं में तैनात करीब 3.18 
लाख अग्निवीरों को फायदा होगा।

दो साल की अतिरिक्त नौकरी में 
अग्निवीरों को बढ़ी हुई सैलरी-भत्ते 
मिलेंगे। इससे पहले हर बैच के 25% 
को मेरिट के आधार पर नियमित सैनिक 
बनाने और बाकी 75% को चार साल की 
सर्विस के बाद फोर्स छोड़ने का प्रावधान 
था। आंकड़ों के मुताबिक 31 दिसंबर तक 
पहले बैच के करीब 18,300 अग्निवीरों 
का चार साल का कार्यकाल पूरा होने 
वाला है। ये पहले बैच में भर्ती हुए 
24,400 अग्निवीरों का करीब 75% हैं। 

पहले तय योजना के मुताबिक नवंबर के 
मध्य से 75% अग्निवीरों को चरणबद्ध 
तरीके से सेवा से बाहर किया जाना था। 
नई व्यवस्था के तहत अब इन्हें दो साल 
का अतिरिक्त समय मिलेगा। यह सेवा 
विस्तार अग्निवीरों की सहमति से होगा।
पहले बैच के 712 अग्निवीरों 
को परमानेंट किया
पिछले महीने एयरफोर्स ने अपने पहले 
अग्निवीर बैच के 2,850 रिक्रूट्स में 
से 712 को नियमित सेवा में बनाए 
रखने का फैसला किया था। अब 
चार साल की सेवा पूरी करने के बाद 

बाहर होने वाले 75% अग्निवीरों को 
दो साल का अतिरिक्त सेवा विस्तार 
देने का फैसला किया गया है। इसके 
बाद उन्हें नियमित सैनिक बनने का 
एक और मौका मिलेगा। चयन मेरिट 
के आधार पर होगा। जून 2022 में 
अग्निपथ योजना शुरू की गई थी। 
इसके तहत युवाओं को 4 साल के 
लिए सेना में भर्ती किया जाता था। चार 
साल बाद अधिकतम 25% अग्निवीरों 
को नियमित कैडर में शामिल करने का 
प्रावधान था। बाकी 75% को सेवा से 
मुक्त होना था।

नई व्यवस्था के मुताबिक, चार साल 
पूरे करने वाले शेष 75 प्रतिशत अग्निवीरों 
को दो साल का अतिरिक्त सेवा अवसर 
दिया जाएगा। यह स्पष्ट नहीं है कि सभी 
अग्निवीरों के लिए यह विस्तार अनिवार्य 
होगा या इसके लिए अलग शर्तें लागू 
होंगी। मेरिट के आधार पर।

अब सभी अग्निवीर परमानेंट सैनिक बन 
सकेंगे, सर्विस भी चार से बढ़ाकर 6 साल

दिसंबर तक 18,300 अग्निवीरों का कार्यकाल पूरा होना था

IAS भास्कर ए सावंत आरसीए  
के प्रशासक बने रहेंगे

जूम न्यूज } जयपुर

आईएएस भास्कर ए सांवत राजस्थान क्रिकेट एसोसिएशन (आरसीए) 
के प्रशासक बने रहेंगे। सुप्रीम कोर्ट ने उन्हें हटाने की मांग वाली राजेन्द्र 
सिंह नांदू व नागौर जिला क्रिकेट एसोसिएशन की विशेष अनुमति 
याचिका (एसएलपी) को आज खारिज कर दिया है। याचिका में 
कहा गया था कि प्रशासक सावंत ने आरसीए के चुनाव ठीक तरीके 

से नहीं करवाए हैं। ऐसे में 
उनकी जगह सुप्रीम कोर्ट के 
रिटायर्ड जज अथवा हाईकोर्ट 
के पूर्व मुख्य न्यायाधीश को 
प्रशासक नियुक्त किया जाए। 
वहीं, हाल ही में हुए आरसीए 
के चुनावों को भी रद्द करने 
की मांग की गई थी। लेकिन 

सीजेआई सूर्यकांत, जस्टिस जॉयमाल्य बागची और जस्टिस वी 
मोहना की बैंच ने याचिकाकर्ताओं द्वारा मांगी गई राहत देने से इनकार 
करते हुए याचिकाएं खारिज कर दी। राजस्थान उच्च न्यायालय से कहा 
कि वह उसके समक्ष उठाए गए सभी मुद्दों पर विचार कर उनका निर्णय 
करें। बैंच ने मामले में मौखिक टिप्पणी करते हुए कहा कि राजस्थान 
हाईकोर्ट इन सभी मुद्दों की जांच करने और उन पर निर्णय लेने में सक्षम 
है। प्रशासक भास्कर ए सावंत की ओर से पैरवी करते हुए अतिरिक्त 
महाधिवक्ता शिव मंगल शर्मा ने कहा कि भास्कर ए सावंत की नियुक्ति 
के बाद उनके व्यक्तिगत आचरण के संबंध में कोई आरोप नहीं लगाया 
गया है। उनकी नियुक्ति राजस्थान हाईकोर्ट ने एडहॉक कमेटी को भंग 
करते हुए की थी। उनके प्रशासक रहते हुए ही आरसीए के चुनाव 
करवाए गए हैं।

निगम का पट्टा बनाने के नाम पर 
7.50 लाख मांगे: कर्मचारी गिरफ्तार

जूम न्यूज } जोधपुर

जोधपुर के सरदारपुरा स्थित एक प्लॉट के मालिकाना हक को लेकर 
विवाद चल रहा है। फर्जी पट्टा तैयार कर व्यापारी से 7.50 लाख रुपए 
हड़पने के मामले में भगत की कोठी थाना पुलिस ने मुख्य आरोपी 
और नगर निगम के कनिष्ठ सहायक हरवंश कल्ला को बुधवार को 
गिरफ्तार कर लिया है। इस फर्जीवाड़े में निगम के एक अन्य कर्मचारी 
सहित अन्य आरोपी भी शामिल है। जानकारी के अनुसार- नागोरी गेट 
निवासी परिवादी विजय गहलोत ने रिपोर्ट दर्ज कराई थी कि मेरे मित्र 
दीपक फर्नांडीज के सरदारपुरा C-रोड स्थित मकान के वे पॉवर ऑफ 
अटॉर्नी धारक हैं। इस संपत्ति को लेकर पहले से ही फर्जी वसीयत और 
धोखाधड़ी का मामला उदयमंदिर थाने में दर्ज चल रहा था। इसी विवाद 
के बीच नगर निगम जोधपुर के कनिष्ठ सहायक हरबंस कल्ला और 
श्रीराम कल्ला परिवादी के संपर्क में आए। दोनों आरोपियों ने विजय 
गहलोत को झांसा दिया कि वे कस्टोडियन संपत्ति का विवाद सुलवाकर 
नगर निगम से पट्टा जारी करवा देंगे। इसके एवज में उन्होंने पट्टा और 
रसीदें दिलाने के नाम पर कुल 7 लाख 50 हजार रुपए ऐंठ लिए और 
27 फरवरी 2026 को एक पट्टा थमा दिया। परिवादी जब इस पट्टे 
का रजिस्ट्रेशन कराने पंजीयन कार्यालय पहुंचे, तो अधिकारियों ने उस 
पर डिस्पैच नंबर और तारीख न होने के साथ-साथ अधिकारियों के 
हस्ताक्षर संदिग्ध मिलने पर इसे फर्जी करार दे दिया। इसके बाद जब 
नगर निगम कार्यालय में इसकी पड़ताल कराई गई, तो पता चला कि 
यह दस्तावेज निगम द्वारा जारी ही नहीं किया गया है।

पशु-चिकित्सा अधिकारियों की सेवा 
नियमित करने का आदेश बरकरार

जूम न्यूज } जोधपुर

राजस्थान हाईकोर्ट की खंडपीठ ने पशुपालन विभाग द्वारा दायर 
एक विशेष अपील को खारिज करते हुए 10 साल से अधिक 
सेवा वाले कर्मचारियों की सेवा नियमित रखने के आदेश को 
बरकररा रखा। पशुपालन विभाग के डॉ. रमाकांत सोनी, डॉ. सुरेन्द्र 
कुमार और डॉ. शादाब अहमद खान सहित अन्य पशु चिकित्सा 
अधिकारियों को वर्ष 2013 में विज्ञापित पदों के तहत निर्धारित 
चयन प्रक्रिया के माध्यम से नियुक्त किया गया था। हालांकि, 
विभाग ने लगभग तीन साल बाद अचानक उनकी सेवाएं समाप्त 
कर दी थीं। इसके खिलाफ कर्मचारियों ने अदालत का दरवाजा 
खटखटाया, जहां से उन्हें अंतरिम राहत मिली और वे लगातार 
अपनी सेवाएं देते रहे। इसके बाद एकल पीठ ने 28 नवंबर 2025 
को याचिका को स्वीकार करते हुए उनकी सेवाएं नियमित करने का 
स्पष्ट निर्देश दिया था। कोर्ट ने कहा- जिन कर्मचारियों ने शुरुआती 
नियुक्तियों में तकनीकी या प्रक्रियागत कमियों के बावजूद 10 साल 
या उससे अधिक की निरंतर सेवा पूरी कर ली है, वे नियमितीकरण 
के पूर्ण हकदार हैं।

ब्रीफ न्यूज

जूम न्यूज } अलवर

IAS शिखर अग्रवाल और उनके परिवार 
के एक ही कंपनी से 40 विला-कॉटेज 
खरीदने के मामले में अब अलवर एसीबी 
ने भी जांच शुरू कर दी है। एसीबी ने 
अलवर जिला प्रशासन को लेटर जारी कर 
गोयल फैशंस प्राइवेट लिमिटेड के सभी 
भूमि (लैंड) कन्वर्जन की पूरी डिटेल 
मांगी है। इसके साथ ही प्रशासन से यह 
भी पूछा गया है कि जिले में इस कंपनी की 
और कहां-कहां जमीनें और संपत्तियां हैं। 
एसीबी के लेटर के बाद जिला प्रशासन 
तुरंत हरकत में आया। जिले के सभी 
पंजीयक दफ्तरों (रजिस्ट्रार ऑफिस) को 
इस संबंध में दिशा-निर्देश जारी कर दिए 

गए हैं। माना जा रहा है कि अगले दो दिन 
में पूरी रिपोर्ट तैयार कर एसीबी को सौंप 
दी जाएगी। 

IAS शिखर अग्रवाल, उनकी पत्नी 
IPS प्रशाखा माथुर, दो बेटों और सास-
ससुर ने गोयल फैशंस प्राइवेट लिमिटेड 
से अलवर के अजबगढ़ में 20 विला और 
उदयपुर के बुझड़ा में 20 कॉटेज खरीदे 
थे। सभी को खरीदने में 6 करोड़ 16.5 
लाख रुपए खर्च हुए। खरीद के साथ ही ये 
सभी विला-कॉटेज उसी कंपनी को लीज 
पर दे दिए, जिससे खरीदे थे। बुझड़ा के 
20 कॉटेज 4 लाख प्रति कॉटेज और 
अजबगढ़ के 20 विला 5 लाख रुपए प्रति 
विला सालाना के हिसाब से कंपनी को 
लीज पर दिए। यानी हर साल लीज से 

मिलने वाली रकम 1.80 करोड़ रुपए है।
शिखर-प्रशाखा के नाम 16 विला
गोयल फैशंस प्राइवेट लिमिटेड कंपनी का 
अजबगढ़ में अनंता स्पा एंड रिसॉर्ट है। 
इसी रिसॉर्ट में शिखर अग्रवाल के नाम 
4 विला हैं। उनकी पत्नी IPS प्रशाखा 
माथुर के नाम 12 विला हैं। रिसॉर्ट में 
शिखर और प्रशाखा के अधिकांश विला 
की साइज 89 वर्ग मीटर है। इसमें एक 
कमरा, टॉयलेट, डाइनिंग एरिया और 
बालकनी शामिल हैं। शिखर ने यहां 
पहला विला साल 2024 में खरीदा था। 
इसके बाद लगातार खरीदारी हुई। कंपनी 
ने यहां सिंगल और जॉइंट (चार कमरों 
वाले) दोनों तरह के विला बनाए हैं।

आईएएस शिखर अग्रवाल से ACB 
टीम ने मांगे 40 विला के डॉक्यूमेंट
बेचने वाली कंपनी की कहां-कहां है प्रॉपर्टी, पता कर रही जांच टीम

कहा-देश पहली बार 
सत्ताधारी विपक्ष देख रहा है

जूम न्यूज } जयपुर

पूर्व सीएम अशोक गहलोत ने भाजपा के लोकतंत्र 
बचाओ अभियान के तहत निकाली जा रही 
पैदल यात्राओं पर पलटवार किया है। गहलोत ने 

सोशल मीडिया 
साइट एक्स 
पर लिखा- पूरा 
देश इस बात से 
आश्चर्यचकित 
है कि चाहे 
भाजपा की केंद्र 

सरकार हो या राज्यों की सरकारें, क्या उनके 
पास कोई काम नहीं बचा है? सारे केंद्रीय मंत्री, 
मुख्यमंत्री और राज्यों के मंत्री फिजूल के मार्च 
निकालने के काम में झोंक दिए गए हैं।

गहलोत ने लिखा- भारत के 80 साल 
के लोकतांत्रिक इतिहास में पहली बार देश 
सत्ताधारी विपक्ष देख रहा है, यानी जो पार्टी 
खुद सत्ता में है, वह विपक्ष के खिलाफ धरना, 
प्रदर्शन और मार्च कर रही है। वोट चोरी और 
चुनाव आयोग की मिलीभगत पकड़े जाने के 
बाद भाजपा घबराई गहलोत ने लिखा- महंगाई, 
बेरोजगारी और भ्रष्टाचार से जनता बुरी तरह 
त्रस्त है। इन सबके बीच अब वोट चोरी और 
चुनाव आयोग की मिलीभगत पकड़े जाने के 
बाद भाजपा पूरी तरह घबरा गई है और इस 
मुद्दे से ध्यान भटकाने के लिए ऐसे कदम उठा 
रही है। चाहे इंडिया गठबंधन का मार्च हो 
या महारैली, पूरा आंदोलन अनुशासित और 
शांतिपूर्ण ढंग से चल रहा है। नेता प्रतिपक्ष 
राहुल गांधी बार-बार प्यार-मोहब्बत और 
लोकतांत्रिक तरीके से सत्ता परिवर्तन की बात 
कह रहे हैं। इसके बावजूद भाजपा देश में 
माहौल खराब करने के लिए इस तरह के मार्च 
निकाल रही है।

भाजपा के पास कोई काम नहीं: मंत्रियों 
को मार्च निकालने में झोंका: गहलोत

जूम न्यूज } जयपुर

जयपुर सेंट्रल जेल में बंद पूर्व 
विधायक बलजीत यादव को 
राजस्थान हाईकोर्ट से जमानत 
मिल गई है। जस्टिस रवि चिरानिया 
की बेंच ने बलजीत यादव को 
जमानत पर छोड़ने के निर्देश दिए 
हैं। प्रवर्तन निदेशालय (ED) ने 
विधायक स्थानीय क्षेत्र विकास 
निधि (MLA-LAD फंड) के 
3.72 करोड़ रुपए के दुरुपयोग और 
मनी लॉन्ड्रिंग के मामले में बलजीत 
यादव को 3 फरवरी को गिरफ्तार 
किया था।

बलजीत यादव साल 2018 
से 2023 तक बहरोड़ से निर्दलीय 
विधायक थे। आरोप है कि उनके 
कार्यकाल के दौरान बहरोड़ 
विधानसभा क्षेत्र के 32 सरकारी 
स्कूलों के लिए बैडमिंटन और 
क्रिकेट किट खरीदे गए थे। ये खेल 
सामग्री ढाई-तीन गुना ज्यादा कीमत 
पर खरीद कर सरकार को नुकसान 

पहुंचाया और विधायक फंड से 
सामान की आपूर्ति में 3.72 करोड़ 
रुपए का घोटाला किया। इसके साथ 
ही टेंडर देने वाली फर्मों ने फेक 
डॉक्यूमेंट का यूज किया। इस केस 
में बालाजी कम्प्लीट सॉल्यूशंस 
प्राइवेट लिमिटेड, सूर्या एंटरप्राइजेज, 
राजपूत स्पोट्‌र्स एंटरप्राइजेज, शर्मा 
स्पोट्‌र्स एंटरप्राइजेज के संचालक 
और शिक्षा विभाग के कुछ कर्मचारी 
भी आरोपी बनाए गए थे।

एसीबी ने 12 दिसंबर 2024 

को बलजीत यादव के खिलाफ 
भ्रष्टाचार का मामला दर्ज किया था। 
इसके बाद ईडी ने उनके खिलाफ 
अभियोजन शिकायत दर्ज करके 
मामले की जांच शुरू की थी। 3 
फरवरी 2026 को बलजीत यादव 
को गिरफ्तार किया था। ईडी ने 
रिमांड अवधि पूरी होने के बाद 7 
फरवरी को पूर्व विधायक को जयपुर 
की विशेष अदालत में पेश किया 
था, जहां से उनको जेल भेज दिया 
गया था।
29 अक्टूबर को फैसला 
रिजर्व रख लिया था
बलजीत यादव की यह दूसरी 
जमानत याचिका थी। इस पर 29 
अक्टूबर को हाईकोर्ट ने सुनवाई 
पूरी करने के बाद फैसला रिजर्व 
कर लिया था। इससे पहले हाईकोर्ट 
बलजीत यादव की पहली जमानत 
याचिका को खारिज कर चुका था।

इसके खिलाफ बलजीत ने 
सुप्रीम कोर्ट में अपील भी की थी। 

लेकिन सुप्रीम कोर्ट से भी उनकी 
एसएलपी खारिज हो गई थी। 
हालांकि सुप्रीम कोर्ट ने मामले में 
जल्द ट्रायल करने के निर्देश दिए 
थे। इसके बाद ईडी कोर्ट ने उनके 
खिलाफ चार्ज फ्रेम कर दिए थे। इसी 
को ग्राउंड बनाकर बलजीत की ओर 
से दूसरी जमानत याचिका पेश की 
गई थी। उनकी ओर से पैरवी करते 
हुए अधिवक्ता चित्रांश सक्सेना 
ने कहा- मामले मे ईडी सप्लीमेंट्री 
चार्जशीट पेश कर चुकी है। वहीं 
ट्रायल कोर्ट ने चार्ज भी फ्रेम कर 
दिए हैं। याचिकाकर्ता लंबे समय से 
जेल में बंद है। अब उनसे किसी 
तरह की जांच की आवश्यकता भी 
नहीं है। ऐसे में जमानत का लाभ 
दिया जाए। वहीं जमानत का विरोध 
करते हुए केंद्र सरकार की ओर से 
कहा गया कि अभी मामले का ट्रायल 
चल रहा हैं। आरोपी को जमानत 
मिलने से ट्रायल प्रभावित होने की 
आशंका है। यह मनी लॉन्ड्रिंग का 
गंभीर मामला है।

पूर्व विधायक बलजीत यादव को हाईकोर्ट से 
जमानत, 9 माह पहले किया था गिरफ्तार

MLA फंड से 3.72 करोड़ के दुरुपयोग और मनी लॉन्ड्रिंग का मामला

जूम न्यूज } जयपुर

जयपुर में बदमाशों के हौसले बुलंद 
हैं। भट्टा बस्ती थाना क्षेत्र के बजरंग 
नगर में मंगलवार देर रात बदमाशों 
ने एक ऑटो रिक्शा पर पेट्रोल 
डालकर आग लगा दी। इतना ही 
नहीं बदमाशों ने लाठी-डंडों से 
ऑटो में जमकर तोड़फोड़ भी की 
थी। स्थानीय लोगों ने एक आरोपी 
को पकड़कर पुलिस के हवाले कर 
दिया। बदमाशों ने घटना का वीडियो 
भी रिकॉर्ड किया। घटना देर रात 
करीब 1 बजे बजरंग नगर की है। 
डेढ़ बजे के करीब शोर-शराबे से 
जागे स्थानीय लोगों ने एक आरोपी 
को पकड़ लिया था और पुलिस को 
सूचना दी। 2 बजे के करीब पुलिस 

मौके पर पहुंची और एक बदमाश 
अमन को थाने लेकर गई। मामले 
में ऑटो मालिक आरिफ ने मुकदमा 
दर्ज करवाया है।

जानकारी के अनुसार, बदमाश 
ऑटो रिक्शा के पास पहुंचे। इनमें 
से एक युवक ऑटो पर चढ़ा और 
पेट्रोल डालकर उसमें आग लगा 
दी। देखते ही देखते ऑटो आग की 
लपटों में घिर गया और जलकर 

खाक हो गया। वहीं, साथ आए 
अन्य बदमाशों ने लाठी-डंडों से 
ऑटो में तोड़फोड़ की। बदमाश 
अपने साथ हथियार भी लेकर 
आए थे। ऑटो ड्राइवर आरिफ का 
कहना है कि उसकी किसी से कोई 
दुश्मनी नहीं है। उसने बताया कि 
वह आग लगाने वाले युवकों को 
नहीं जानता। वहीं स्थानीय लोगों ने 
एक युवक को पकड़ा था। जिसका 

नाम अमन है जो भट्टा बस्ती थाना 
क्षेत्र में मस्जीद के पास रहता है। 
भीड़ ने जब युवक को पकड़ा तो 
लोग कहते नजर आए कि कल 
परसो से ये लोग ऑटो के कांच 
फोडकर गए थे। आज ऑटो रिक्शा 
पर पेट्रोल छीड़कर आग लगा दी। 
इस लड़के के साथ चार से 5 अन्य 
लड़के भी थे। जिनका ये नाम नहीं 
बता रहा है। लोग कहते नजर आए 

कि यहां पर सब मजदूर लोग रहते 
है। ये आए दिन कभी ऑटो रिक्शा 
से वायरिंग निकालकर ले जाते हैं। 
कभी बैटरी निकालकर ले जाते 
है। लोगों ने घरों से मोबाइल चोरी 
करने का आरोप लगाते हुए, इन पर 
आतंक मचाने का आरोप लगाया। 
लोगों ने आरोपियों द्वारा लाई गई 
पेट्रोल की बोतल भी दिखाई। लोगों 
ने पेट्रोल के साथ परफ्यूम की 
बोतल भी इस दौरान दिखाई जो 
कि आग लगाने के लिए लाई गई 
थी। देर रात करीब डेढ़ से 2 बजे 
तक भट्टा बस्ती इलाके में हंगामा 
होता रहा। करीब आधे घंटे बाद 
पुलिस की पीसीआर आई और 
लोगों ने युवक को पुलिस के हवाले 
कर दिया। वहीं युवक ने कहा कि 

बदमाशों ने उसके थप्पड़ मारे और 
वीडियो बनाने के लिए कहा। भट्टा 
बस्ती थानाधिकारी सुरेंद्र कुमार 
सैनी ने बताया कि अमन (19) 
निवासी भट्टा बस्ती मस्जिदी को 
स्थानीय लोगों ने पकड़कर पुलिस 
के हवाले किया था। पूछताछ में 
पकड़े गए बदमाश अमन ने कहा 
कि वह यहां से गुजर रहा था। तभी 
कुछ युवकों ने उसको रोक लिया। 
फिर पहले तीन चार चाटे मारे 
और वीडियो बनाने के लिए कहा। 
एसएचओ ने स्पष्ट कहा कि एक 
आरोपी का चेहरा वीडियो में साफ 
नजर आ रहा है। अन्य आरोपियों 
की पहचान कर उन्हें पकड़ने के 
लिए टीम गठित कर दबीश दी जा 
रही है।

बदमाशों ने पेट्रोल डालकर ऑटो रिक्शा में लगाई आग: हथियार साथ लेकर आए थे, 
लाठी-डंडों से की तोड़फोड़; कॉलोनीवासियों ने एक आरोपी को पकड़ पुलिस को सौंपा

कारोबारियों को पहले SOP 
के तहत शिकायत प्रक्रिया 
अपनाने के निर्देश दिए

जूम न्यूज } जोधपुर

राजस्थान हाईकोर्ट ने साइबर 
क्राइम जांच के दौरान फ्रीज किए 
गए बैंक खाते तुरंत खोलने और 
मुआवजे की मांग पर कारोबारियों 
को राहत नहीं दी। कोर्ट ने कहा 
कि खाताधारकों को पहले केंद्र 
सरकार की स्टैंडर्ड ऑपरेटिंग 
प्रोसीजर (एसओपी) के तहत 
शिकायत प्रक्रिया अपनानी होगी। 
जस्टिस डॉ. नूपुर भाटी ने याचिका 
का निपटारा करते हुए कहा कि 
खाताधारक सीधे हाईकोर्ट नहीं आ 
सकते। तय शिकायत प्रक्रिया पूरी 
किए बिना अदालत का रुख करना 
जल्दबाजी होगी।

मामला जोधपुर की दो 
व्यावसायिक फर्मों श्री राधे 
एंटरप्राइजेज और सीबीएन आर्ट 
एंड क्राफ्ट्स प्राइवेट लिमिटेड से 
जुड़ा है। विजयवाड़ा साइबर क्राइम 
पुलिस के निर्देश पर इनके यस बैंक 

और आईसीआईसीआई बैंक खाते 
नवंबर 2024 और जनवरी 2025 
में फ्रीज किए गए थे। कारोबारियों ने 
कहा था कि खाते बिना किसी पूर्व 
नोटिस के फ्रीज किए गए। उन्होंने 
खाते तुरंत खोलने और कुल 6 
लाख रुपए मुआवजा देने की मांग 
की थी। उन्होंने यह भी दलील 
दी कि गृह मंत्रालय की एसओपी 
2 जनवरी 2026 को जारी हुई, 
इसलिए इसे पुराने मामलों पर लागू 
नहीं किया जाना चाहिए।

सुनवाई के दौरान कोर्ट ने 
‘मदना राम बनाम रिजर्व बैंक 
ऑफ इंडिया’ मामले का हवाला 
दिया। कोर्ट ने कहा कि खाताधारकों 
को संबंधित बैंक शाखा, जांच 
एजेंसी और जिला या राज्य स्तर 
के शिकायत अधिकारियों के जरिए 
तय प्रक्रिया अपनानी होगी। कोर्ट 
ने कहा कि अगर इस प्रक्रिया के 
बाद भी अधिकारी उचित कार्रवाई 
नहीं करते या बेवजह देरी करते 
हैं, तो खाताधारक दोबारा अदालत 
आ सकते हैं। फिलहाल, कोर्ट ने 
खाते खोलने या मुआवजा देने का 
आदेश नहीं दिया।

हाईकोर्ट ने फ्रीज खाते तुरंत 
खोलने से इनकार किया

जूम न्यूज } सरदारशहर

तहसील के जयसंगसर गांव में 
मंगलवार रात करीब 9 बजे सरपंच 
चुनाव को लेकर दो गुटों के बीच 
विवाद हो गया। नारेबाजी के बाद 
शुरू हुई कहासुनी मारपीट और 
पथराव तक पहुंच गई। घटना 
में तीन युवक घायल हो गए। 
पथराव से एक पिकअप बुरी तरह 
क्षतिग्रस्त हो गई, जबकि ट्रैक्टर के 
भी कई हिस्से टूट गए। घायलों को 
सरदारशहर के राजकीय उप जिला 
अस्पताल में भर्ती कराया गया, जहां 
उनका उपचार किया गया। घटना 
की सूचना पर थानाधिकारी धीरेंद्र 
सिंह शेखावत के नेतृत्व में 100 से 
अधिक पुलिसकर्मी गांव पहुंचे और 
हालात पर काबू पाया। एहतियात के 

तौर पर गांव में पुलिस बल तैनात 
कर गश्त बढ़ा दी गई।
नारेबाजी के बाद बढ़ा 
विवाद
जानकारी के अनुसार, सरपंच 
पद के एक प्रत्याशी के समर्थन में 
नारेबाजी के बाद कुछ लोगों के 
बीच कहासुनी हुई। बताया जा रहा 
है कि शराब के नशे में कुछ लोग 
आपस में उलझ गए, जिसके बाद 
विवाद ने हिंसक रूप ले लिया। 
थानाधिकारी धीरेंद्र सिंह शेखावत ने 
बताया कि कुछ लोगों के बीच शराब 
के नशे में छोटी-सी बात को लेकर 
विवाद हुआ था। पुलिस ने मौके पर 
पहुंचकर स्थिति नियंत्रित कर ली है 
और फिलहाल गांव में शांति बनी 
हुई है।

सरपंच चुनाव को लेकर जयसंगसर 
में दो गुटों में झड़प, पथराव में 
पिकअप क्षतिग्रस्त; तीन घायल

जूम न्यूज } बीकानेर

बीकानेर रन क्लब की ओर से 
बीकानेर की पहली मैराथन का 
आयोजन 27 दिसंबर 2026 को 
किया जाएगा। जिला प्रशासन, 
पुलिस विभाग, नगर निगम, 
बीकानेर विकास प्राधिकरण एवं 
पर्यटन विभाग के संयुक्त सहयोग 
से होने वाला यह आयोजन 

शहर में फिटनेस, स्वास्थ्य और 
खेल संस्कृति को बढ़ावा देगा। 
आयोजकों के अनुसार, इस 
मैराथन का उद्देश्य केवल दौड़ 
का आयोजन करना नहीं, बल्कि 
बीकानेर की समृद्ध संस्कृति, 
ऐतिहासिक विरासत, पर्यटन  
और खान-पान को राष्ट्रीय स्तर 
पर पहचान दिलाना और आमजन 
को स्वास्थ्य, फिटनेस और 

नियमित व्यायाम के प्रति जागरूक 
करना है।

रन क्लब के संयोजक इशान 
शर्मा ने बताया कि मैराथन में 
प्रतिभागियों के लिए 2 किलोमीटर, 
5 किलोमीटर, 10 किलोमीटर और 
21 किलोमीटर की चार श्रेणियां 
रखी गई हैं। 2 किलोमीटर फन रन 
में प्रतिभागियों को टी-शर्ट प्रदान की 
जाएगी, जबकि 5K, 10K और 

21K के प्रतिभागियों को टी-शर्ट, 
मेडल, टाइमिंग बिब और रिफ्रेशमेंट 
की सुविधा मिलेगी। दौड़ की 
शुरुआत सुबह 5 बजे होटल लक्ष्मी 
निवास पैलेस से होगी। निर्धारित 
रूट के अनुसार धावक म्यूजियम 
चौराहा, हल्दीराम प्याऊ, सागर और 
नापासर सर्कल सहित विभिन्न मार्गों 
से गुजरते हुए फिर से होटल लक्ष्मी 
निवास पैलेस पहुंचेंगे।

धावकों को मिलेगा सम्मान
मैराथन की विभिन्न श्रेणियों में 
उत्कृष्ट प्रदर्शन करने वाले धावकों 
को पुरस्कार देकर सम्मानित किया 
जाएगा। आयोजन के माध्यम से 
बच्चों, युवाओं, महिलाओं और 
वरिष्ठ नागरिकों सहित समाज के 
प्रत्येक वर्ग को फिटनेस गतिविधियों 
से जोड़ने का प्रयास किया जा 

रहा है। मैराथन के लिए पंजीकरण 
प्रक्रिया शुरू हो चुकी है। इस संबंध 
में पुलिस विभाग के वृत्ताधिकारी 
(शहर) श्री अनुज डाल, विकास 
सिंह एवं बीकानेर रन क्लब के 
संस्थापक ईशान शर्मा का कहना 
है कि बीकानेर रन क्लब फिटनेस, 
खेल और पर्यटन के मानचित्र पर 
एक नई पहचान दिलाने की दिशा में 
प्रयास कर रहा है।

बीकानेर में पहली बार होगी मैराथन: एक साथ 21 
किलोमीटर तक दौड़ेंगे युवा, 27 दिसम्बर को आयोजन



3राजस्थानज़ूम न्यूज़ राजस्थान जयपुर, गुरुवार 05 नवम्बर, 2026

जयपुर जंक्शन पर दो दिन  
पार्सल बुकिंग बंद रहेगी

जूम न्यूज } जयपुर

जयपुर जंक्शन पर दीपावली के दौरान पैसेंजर्स की बढ़ती भीड़ को 
देखते हुए 5 और 6 नवंबर को स्टेशन से बाहर भेजे जाने वाले 
पार्सल की बुकिंग बंद रहेगी। रेलवे ने यह फैसला स्टेशन पर भीड़ 
कंट्रोल करने और यात्रियों की सुरक्षा के लिए लिया है। रेलवे नियमों 
के अनुसार पसेंजर्स अपने साथ 40 किलो तक का सामान बिना 
अतिरिक्त बुकिंग के ले जा सकते हैं। इससे अधिक सामान ले जाने 
के लिए पार्सल या लगेज कार्यालय में बुकिंग करानी होगी। बुक 
करवाए गए सामान को निर्धारित वजन सीमा के अनुसार यात्री अपने 
साथ कोच में ले जा सकेंगे। निर्धारित सीमा से ज्यादा सामान बिना 
बुकिंग ट्रेन में ले जाने पर रेलवे अतिरिक्त शुल्क के साथ जुर्माना 
भी वसूला जा सकता है। रेलवे ने यात्रियों से अपील की है कि वे 
अपने साथ प्रतिबंधित सामान लेकर यात्रा न करें। साथ ही सामान 
इस तरह रखें कि ट्रेन और स्टेशन पर दूसरे यात्रियों को आने-जाने 
में परेशानी न हो।

फुड सेफ्टी विभाग: 2,690 किलो 
सूजी का स्टॉक सीज किया

जूम न्यूज } जयपुर

जयपुर में फूड सेफ्टी टीम ने बुधवार को अलग-अलग जगहों पर 
कार्रवाई करते हुए करीब 3 हजार किलोग्राम बेसन, सूजी और मैदा 
के स्टॉक को सीज किया है। टीम ने इसके सैंपल लेकर जांच के 
लिए लैब भिजवाए है। रिपोर्ट आने के बाद ही आगे की कार्रवाई की 
जाएगी। इसके अलावा टीम ने सहकार मार्ग स्थित दूध मिष्ठान भंडार 
(DMB) और गोपालपुरा बाइपास स्थित रिद्धी-सिद्धी स्वीट्स पर 
भी छापा मारकर वहां से मिठाई के सैंपल लिए। फुड सेफ्टी विभाग 
ने सरना डूंगर औद्योगिक क्षेत्र स्थित मैसर्स महेश्वरी फूड प्रोडक्ट्स 
के यहां छापा मारने पहंुची, लेकिन मौके पर यूनिट बंद मिली। फोन 
किया तो पता चला कि फर्म ने करीब 6 महीने पहले कारोबार दूसरी 
जगह शिफ्ट कर लिया। इसके बाद टीम वीकेआई स्थित फर्म की 
दूसरी यूनिट पर पहंुची, जहां साफ-सफाई और खाद्य सुरक्षा से जुड़ी 
कई कमियां मिली। टीम ने मौके से करीब 2,960 किलो सूजी, 
मैदा और बेसन के स्टॉक को सीज उनके नमूने लेकर जांच के 
लिए लैब भिजवाए। इसके अलावा टीम ने मैसर्स लक्ष्मी बेकर्स की 
फैक्ट्री पर कार्रवाई की जहां से नानखटाई बिस्किट और सुमन गोल्ड 
ब्रांड वनस्पति घी के सैंपल लिए। रिद्धि सिद्धि स्वीट्स से करीब 25 
किलो रॉ मैटेरियल जो नमकीन, मिठाई बनाने में उपयोग होने वाला 
था उसे नष्ट करवाया।

दीपावली पर SMS हॉस्पिटल  
में 24 घंटे ड्यूटी देंगे डॉक्टर

दीपावली पर सवाई मानसिह अस्पताल की इमरजेंसी में 24 घंटे 
डॉक्टर रहेंगे। 6 से 11 नवंबर तक इन डॉक्टर्स की स्पेशल ड्यूटी 
लगी है। पटाखों या अन्य कारणों से आंख, चेहरे या शरीर के अन्य 
हिस्से में जलने या खराब होने की घटनाओं को डॉक्टरों की विशेष 
ड्यूटी लगाई है। इसके लिए SMS के अधीक्षक ने आदेश जारी किए 
है। इसमें इमरजेंसी मेडिसिन में आंख, बर्न एवं प्लास्टिक सर्जन, 
न्यूरोसर्जन और एनिस्थिसिया के डॉक्टर रहेंगे। हर डिपार्टमेंट से हर 
समय एक-एक असिस्टेंट प्रोफेसर और एक-एक सीनियर रेजीडेंट 
डॉक्टर तैनात रहेंगे, ताकि किसी भी बर्न या दूसरे एक्सीडेंट केस के 
आने तुरंत ट्रीटमेंट किया जा सके।

ब्रीफ न्यूज

राजधानी जयपुर में रेजिडेंशियल 
अपार्टमेंट के बेसमेंट में 
व्यावसायिक गतिविधियां संचालित 
करने का मामला सामने आया 
है। दुर्गापुरा के महारानी फार्म 
स्थित गायत्री नगर बी में विदूशी 
रेजिडेंशियल अपार्टमेंट के बेसमेंट 
में कपड़ों की सिलाई का काम 
करवाया जा रहा है। आरोप है कि 
अपार्टमेंट के बिल्डर ने बेसमेंट को 
किराए पर देकर अरुवा इंटीरियर्स 
फर्म के नाम से यह काम शुरू 
करवा रखा है। यहां बड़ी मात्रा 
में कपड़ा रखा रहता है, लेकिन 
बिल्डिंग में आग से बचाव के लिए 

फायर सेफ्टी के कोई उपकरण नहीं 
हैं। ऐसे में आग लगने की स्थिति में 
अपार्टमेंट में रहने वाले परिवारों की 
जान खतरे में पड़ सकती है।

स्थानीय निवासियों के अनुसार, 
रेजिडेंशियल अपार्टमेंट में पिछले 
करीब डेढ़ साल से व्यावसायिक 
गतिविधियां संचालित की जा रही 
हैं। बेसमेंट में कपड़ों की सिलाई 
का काम होता है और बड़ी मात्रा में 
कपड़ा रखा जाता है। निवासियों का 
कहना है कि आवासीय भवन में 
इस तरह का काम सुरक्षा के लिहाज 
से गंभीर खतरा है। बिल्डिंग में 
फायर सेफ्टी के उपकरण भी 
उपलब्ध नहीं हैं। ऐसे में किसी 
अप्रिय घटना की स्थिति में बड़ा 

हादसा हो सकता है।
अपार्टमेंट में रहने वाले लोगों ने 

जब इस गतिविधि का विरोध किया 
तो किराए पर काम संचालित कर 

रहे हिमांशु शर्मा पर गुंडे बुलाकर 
निवासियों को धमकाने का आरोप 
लगाया है। इससे अपार्टमेंट में रहने 
वाले परिवारों में डर का माहौल 
है। निवासियों का कहना है कि वे 
अपने ही घर में असुरक्षित महसूस 
कर रहे हैं। मामले को लेकर 
अपार्टमेंट के निवासियों ने जेडीए 
ट्रिब्यूनल कोर्ट में याचिका दायर 
की थी। इसके बाद 30 सितंबर को 
कोर्ट ने संबंधित परिसर को सील 
करने का आदेश दिया। हालांकि, 
निवासियों का आरोप है कि आदेश 
के बावजूद अब तक जेडीए की 
ओर से कोई कार्रवाई नहीं की गई 
है। ऐसे में सवाल उठ रहे हैं कि 
कोर्ट के आदेश के बाद भी कार्रवाई 

क्यों नहीं हुई। विदूशी अपार्टमेंट 
में कुल 12 फ्लैट हैं। इनमें से 8 
फ्लैट में परिवार रहते हैं। अपार्टमेंट 
निवासी विरेंद्र चौधरी ने बताया कि 
वह पिछले तीन साल से अपने 
माता-पिता, पत्नी और बच्चों के 
साथ यहां रह रहे हैं। करीब डेढ़ 
साल से अपार्टमेंट में कथित तौर 
पर गैरकानूनी तरीके से कपड़ों की 
सिलाई का काम चलाया जा रहा 
है। जेडीए में शिकायत करने के 
बावजूद अब तक इस गतिविधि को 
बंद नहीं करवाया गया है। उन्होंने 
प्रशासन से मामले में हस्तक्षेप कर 
कार्रवाई करने और अपार्टमेंट के 
परिवारों की सुरक्षा सुनिश्चित करने 
की मांग की है।

रेजिडेंशियल अपार्टमेंट के बेसमेंट में कपड़े की फैक्ट्री: 8 परिवारों की जान पर खतरा
JDA कोर्ट के सीलिंग आदेश की भी अनदेखी, 12 फ्लैट, 8 में रह रहे परिवार

जयपुर में बाप-बेटा बनकर आए 
दो ठगों ने फिल्मी अंदाज में एक 
ज्वैलर की करीब 10 लाख रुपए की 
ज्वेलरी लेकर फरार हो गए। दोनों 
आरोपी बाप-बेटे बनकर लग्जरी 
होटल में ठहरे थे। यहां पर इन्होंने 
ज्वेलर को फोन कर 10 लाख रुपए 
की ज्वेलरी खरीदने का झांसा दिया। 
MI रोड स्थित विनायक ज्वेलर्स के 
मालिक ने अपने कर्मचारी को सोने 
की चेन, अंगूठियां और अन्य गहने 
देकर दिखाने के लिए होटल भेज 
दिया। यहां आरोपियों ने कर्मचारी 
को चाय पिलाई और बातचीत 
में उलझाकर ज्वेलरी से भरा बैग 
लेकर होटल के पिछले गेट से फरार 
हो गए। इससे पहले आरोपियों ने 
होटल में ही रहकर इंस्टाग्राम पर 
आभूषण पसंद किए थे। सुबह की 

फ्लाइट से जाने का बहाना बनाकर 
व्यापारी को होटल में ही ज्वेलरी 
लेकर आने का बोला। आरोपी 10 
लाख के आभूषण लेकर फरार हो 
गए। आरोपी होटल में अपना सामान 
और कपड़े तक छोड़ गए, जबकि 
कमरे का किराया भी नहीं चुकाया। 
घटना सोडाला थाना इलाके के 
होटल हरिमहल पैलेस की है। पुलिस 
ने मुकदमा दर्ज कर आरोपियों की 
तलाश शुरू कर दी है।

सोडाला एसीपी जेठू सिंह ने 
बताया कि दो लोग होटल हरिमहल 
पैलेस में ठहरे हुए थे। इनमें से एक 
ने अतुल शर्मा के नाम की आईडी 
से होटल में कमरा बुक करवाया 
था। इसके बाद उन्होंने एमआई रोड 
स्थित विनायक ज्वेलर के मालिक 
को फोन कर करीब 10 लाख रुपए 
की ज्वेलरी खरीदने की बात कही। 
ज्वैलर ने उनकी बातों पर भरोसा 

कर अपने कर्मचारी महेश शर्मा 
को सोने की चेन, अंगूठियां और 
अन्य गहने देकर होटल भेज दिया। 
बदमाशों ने आभूषण की कीमत के 
बदल पांच लाख रुपए कैश और 
पांच लाख रुपए ऑनलाइन देने का 

भरोसा दिलाया था।
चाय पिलाकर कर्मचारी 
को कमरे में उलझाया
होटल पहुंचने पर दोनों आरोपियों ने 
ज्वेलर के कर्मचारी को अपने कमरे 

में बुला लिया। इसके बाद उसे चाय 
पिलाई और बातचीत में उलझाए 
रखा। इसी दौरान एक आरोपी ने 
कर्मचारी से कहा कि वह ज्वैलरी 
अपने परिजनों को दिखाकर आता 
है। वह गहनों से भरा बैग लेकर 
कमरे से बाहर निकल गया। करीब 
पांच मिनट तक जब वह वापस 
नहीं आया तो दूसरा आरोपी भी उसे 
बुलाने के बहाने कमरे से बाहर चला 
गया। जाते समय उसने कर्मचारी से 
आराम से चाय पीने के लिए कहा।

दोनों आरोपी ज्वेलरी से भरा 
बैग लेकर होटल के पिछले गेट से 
फरार हो गए। इधर कर्मचारी कमरे 
में उनके लौटने का इंतजार करता 
रहा। काफी देर तक दोनों के नहीं 
लौटने पर उसे शक हुआ। तलाश 
करने पर दोनों का कोई पता नहीं 
चला। होटल स्टाफ के मुताबिक, 
आरोपियों ने दो दिन के लिए कमरा 

बुक कराया था। वे कमरे में अपना 
सामान और कपड़े छोड़ गए, और 
होटल का किराया भी नहीं चुकाया।

पुलिस के अनुसार इनमें से एक 
व्यक्ति पैर से दिव्यांग है और उसका 
एक पैर नहीं है। कमरे की बुकिंग के 
लिए अतुल नाम की आईडी दी गई 
थी। होटल के स्वागत कक्ष पर मौजूद 
धर्मेंद्र सिंह ने बताया कि बुधवार सुबह 
11 बजे बदमाशों ने आभूषण व्यापारी 
के कर्मचारी को होटल के पिछले 
गेट से अंदर बुलाया। गेट के सुरक्षा 
गार्ड ने रोका तो बदमाश खुद वहां 
पहुंचे और मेहमान होने का हवाला 
देकर कर्मचारी को कमरे तक ले गए। 
पुलिस को आशंका है कि आईडी के 
रूप में इस्तेमाल किया गया आधार 
कार्ड फर्जी हो सकता है। पुलिस अब 
आरोपियों की वास्तविक पहचान, 
उनके आपसी संबंध और फरार होने 
के रास्ते की जांच कर रही है।

फिल्मी अंदाज में ज्वेलर से 10 लाख के गहने ठगे: बाप-बेटे बन 
होटल में ठहरे, ज्वेलरी दिखाने के बहाने पीछे वाले गेट से फरार

जयपुर में मुहाना रोड स्थित फिल्टर 
प्लांट के सामने बुधवार शाम करीब 
साढ़े पांच बजे कबाड़ गोदाम में 
आग लग गई। आग से इलाके में 
अफरा-तफरी मच गई। जिस जगह 
आग लगी, उसके ऊपर से हाईटेंशन 
बिजली की लाइन गुजर रही थी। 
ऐसे में आग के साथ बड़े हादसे 
की आशंका भी बनी रही। सूचना 
मिलते ही मुहाना थाना पुलिस मौके 
पर पहुंची और स्थानीय स्तर पर 
आग बुझाने के प्रयास शुरू करवाए। 
दमकल की गाड़ियां पहुंचने से पहले 
स्थानीय लोगों और पुलिस ने पानी 
के टैंकरों की मदद से आग पर काबू 
पाने की कोशिश की। इसके लिए 8 
से 10 पानी के टैंकर मौके पर बुलाए 

गए। करीब 20 मिनट बाद दमकल 
की तीन गाड़ियां भी घटनास्थल पर 
पहुंचीं। पुलिस और दमकलकर्मियों 
ने संयुक्त प्रयास करते हुए करीब 
एक घंटे की मशक्कत के बाद 
आग पर काबू पाया। मुहाना थाना 
एसएचओ हिम्मत सिंह ने बताया- 
आग लगने की सूचना मिलने पर 

पुलिस ने तत्काल मौके पर पहुंचकर 
8 से 10 पानी के टैंकर मंगवाए। 
इसके बाद फायर ब्रिगेड की तीन 
दमकलों की मदद से करीब एक घंटे 
में आग बुझा दी गई। एहतियात के 
तौर पर इलाके की बिजली सप्लाई 
बंद करवाई गई। हादसे में किसी 
तरह की जनहानि नहीं हुई।

जूम न्यूज } जयपुर

जयपुर के तालकटोरा में आठवीं 
क्लास की 14 साल की स्टूडेंट का 
शव मिला है। स्टूडेंट क्लास टेस्ट 
में कम नंबर आने से परेशान थी। 
रात को मां से बात कर सो गई 
थी। बुधवार सुबह करीब 7:30 
बजे स्थानीय लोगों को शव दिखा। 
सूचना पर पहुंची पुलिस और 
सिविल डिफेंस की टीम ने शव को 
बाहर निकाला।

माणक चौक थाना प्रभारी 
राकेश ख्यालिया ने बताया कि 
सुबह कंट्रोल रूम से तालकटोरा में 
लड़की का शव मिलने की सूचना 
मिली थी। पुलिस और सिविल 
डिफेंस की टीम ने मौके पर पहुंचकर 
करीब 20 मिनट रेस्क्यू ऑपरेशन 

चलाकर शव बाहर निकाला। पुलिस 
और स्थानीय लोगों को तालकटोरा 
की सीढ़ियों पर स्टूडेंट की चप्पल 
और जैकेट मिली। इनके आधार 
पर पुलिस ने परिजनों को बुलाया, 
जिन्होंने शव की पहचान की।

पुलिस और सिविल डिफेंस 
की टीम मौके पर पहुंची और शव 

को बाहर निकाला। पुलिस की 
प्रारंभिक जांच में सामने आया कि 
स्टूडेंट आठवीं क्लास में पढ़ती थी 
और परीक्षा में कम नंबर आने को 
लेकर पिछले कुछ दिनों से परेशान 
थी। बताया जा रहा है कि मृतका ने 
रात को मां से बातचीत की थी और 
इसके बाद सोने चली गई थी।

कबाड़ के गोदाम में लगी आग: ऊपर से गुजर 
रही हाईटेंशन लाइन, 3 दमकलों ने पाया काबू

क्लास टेस्ट में कम नंबर आए, छात्रा ने सुसाइड 
किया: तालकटोरा में मिला 8वीं की स्टूडेंट का शव

जूम न्यूज } जयपुर

प्रदेश के सरकारी अस्पतालों में 
चिकित्सा सुविधाओं, फायर सेफ्टी, 
दवाइयों की गुणवत्ता और मेडिकल 
इंफ्रास्ट्रक्चर की कमियों से जुड़े 
मामले में हाईकोर्ट ने कहा- बेहतर 
चिकित्सा सुविधा पाना व्यक्ति के 
‘जीवन जीने’ के मौलिक अधिकार 
से जुड़ा हुआ है। इसलिए सरकार की 
कार्रवाई केवल कागजी आश्वासनों 

तक सीमित नहीं रहनी चाहिए, 
बल्कि अस्पतालों की व्यवस्था में 
वास्तविक सुधार दिखना चाहिए। 
यह निर्देश मुख्य न्यायाधीश संजय 
के अग्रवाल और जस्टिस समीर जैन 
की खंडपीठ ने असीम सिमलोट की 
जनहित याचिका को निस्तारित करते 
हुए दिए। उन्होंने SMS अस्पताल 
में अग्निकांड के बाद कोर्ट में PIL 
लगाई थी।

याचिका सरकारी अस्पतालों में 

बुनियादी ढांचे और सुरक्षा व्यवस्था 
में कमियों को लेकर दायर की गई 
थी। इसमें कैग की साल 2024 
की रिपोर्ट का हवाला देते हुए कहा 
गया था कि सरकारी अस्पतालों की 
कमियों की जानकारी सामने आने 
के बावजूद करीब दो साल तक 
प्रभावी सुधार नहीं किए गए। इस पर 
सरकार ने हाईकोर्ट में जवाब देते 
हुए अस्पतालों की व्यवस्थाओं में 
सुधार के लिए उठाए गए कई कदमों 

की जानकारी दी। सरकार ने कहा 
कि SMS अस्पताल में आग की 
घटना के बाद फायर सेफ्टी मजबूत 
करने के लिए जरूरी कदम उठाए 
गए। वहीं अस्पतालों में इंफ्रास्ट्रक्चर 
का नवीनीकरण किया गया। दवाइयों 
की गुणवता जांचने के लिए टेस्टिंग 
और क्वालिटी कंट्रोल की व्यवस्था 
की गई है। साथ ही बायो वेस्ट के 
निस्तारण की भी व्यवस्था की गई 
है। SMS अस्पताल में आग की 

घटना के बाद फायर सेफ्टी व्यवस्था 
मजबूत करने के कदम उठाए गए। 
फायर अधिकारियों की नियुक्ति की 
गई। फायर फाइटिंग सिस्टम की 
मरम्मत और रखरखाव के लिए 
टेंडर जारी किए गए। शेष बिल्डिंग 
के फायर NOC के लिए प्रक्रिया 
शुरू की गई। मेडिकल कॉलेजों, 
CMHO और जिला व उप जिला 
अस्पतालों को इलेक्ट्रॉनिक ऑडिट 
कराने के निर्देश दिए गए। अस्पतालों 

में आग लगने की स्थिति में मरीजों 
को सुरक्षित बाहर निकालने की 
व्यवस्था और प्लान तैयार करने के 
निर्देश दिए गए। SMS अस्पताल के 
ICU, वार्ड और अन्य इंफ्रास्ट्रक्चर 
का नवीनीकरण किया गया। नेशनल 
बिल्डिंग कोड के निर्धारित मानकों 
का पालन करने की बात कही गई। 
वित्तीय वर्ष 2026-27 में मरम्मत 
और रखरखाव के लिए 10 करोड़ 
रुपए आवंटित किए गए।

हाईकोर्ट बोला- बेहतर चिकित्सा सुविधा लोगों का मौलिक अधिकार

जूम न्यूज } जयपुर

जयपुर के कारोबारियों को अब 
अमेरिकी बाजार में अपने प्रोडक्ट 
बेचने और बिजनेस बढ़ाने 
के नए मौके मिल सकेंगे। इसे 

लेकर दलित इंडियन चैंबर ऑफ 
कॉमर्स एंड इंडस्ट्री (डिक्की) 
के राजस्थान चैप्टर की ओर 
से राजस्थान इंटरनेशनल सेंटर 
में इंडिया-यूएसए बिजनेस एवं 
इन्वेस्टमेंट डायलॉग 2026 

आयोजित किया गया। इसमें 
भारत-अमेरिका के बीच व्यापार, 
निवेश और बिजनेस पार्टनरशिप 
की संभावनाओं पर चर्चा हुई। 

कार्यक्रम में भारतीय-
अमेरिकी सामुदायिक नेता और 

न्यूयॉर्क सिटी के पूर्व डिप्टी 
कमिश्नर (ट्रेड, इन्वेस्टमेंट एंड 
इनोवेशन) दिलीप चौहान मुख्य 
वक्ता रहे। उन्होंने राजस्थान के 
कारोबारियों को न्यूयॉर्क के बाजार 
में एंट्री, बिजनेस नेटवर्किंग और 

अंतरराष्ट्रीय कंपनियों के साथ 
साझेदारी के बारे में जानकारी 
दी। उन्होंने बताया कि राजस्थान 
के कारोबारी अपने प्रोडक्ट को 
अमेरिकी बाजार तक कैसे पहुंचा 
सकते हैं और वहां अपना कारोबार 

कैसे बढ़ा सकते हैं। कार्यक्रम 
में डिक्की के राष्ट्रीय उपाध्यक्ष 
और ग्लोबल अलायंस कन्वीनर 
संजीव डांगी, राजस्थान चैप्टर 
के अध्यक्ष देवकीनंदन गोधा, 
उपाध्यक्ष निमेश बाबा और पूर्व 

अध्यक्ष अंकित बाबरवाल मौजूद 
रहे। इसके अलावा डिम्पी तंवर, 
अनिल गोठवाल, चिमनलाल 
वर्मा, चंद्रम भूकीम, जयवीर सिह 
और सचिन कपूर सहित बड़ी 
संख्या में कारोबारी शामिल हुए। 

डिक्की पदाधिकारियों ने कहा 
कि इस कार्यक्रम से राजस्थान  
और अमेरिका के बीच व्यापारिक 
संपर्क बढ़ेंगे और यहां के 
कारोबारियों को अंतरराष्ट्रीय 
बाजार में नए मौके मिलेंगे।

राजस्थानी कारोबारियों को मिलेगा अमेरिकी बाजार में व्यापार के अवसर: इंडिया-यूएसए 
बिजनेस-इन्वेस्टमेंट डायलॉग समिट में शामिल हुए न्यूयॉर्क सिटी के पूर्व डिप्टी कमिश्नर

जूम न्यूज } जोधपुर

अखिल भारतीय आयुर्विज्ञान 
संस्थान (AIIMS) जोधपुर में 
पहली बार इन विट्रो फर्टिलाइजेशन 
(आईवीएफ) एवं सर्जिकल 
स्पर्म रिट्रीवल तकनीक की 
सहायता से बच्चे का जन्म हुआ 
है। ऑब्सट्रक्टिव एज़ोस्पर्मिया के 
कारण कई दंपति पेरेंट्स नहीं बन पा 
रहे थे। प्रसूति एवं स्त्री रोग विभाग 
की एचओडी डॉ. प्रतिभा सिंह के 
मार्गदर्शन में एसोसिएट प्रोफेसर एवं 
आईवीएफ विशेषज्ञ डॉ. मनु गोयल, 
यूरोलॉजी विभाग के डॉ. दीपक 
भिरुड, भ्रूणविज्ञानी डॉ. गिरीश की 
टीम ने इस तकनीक में शामिल थे। 
ऑब्सट्रक्टिव एज़ोस्पर्मिया एक ऐसी 
स्थिति है जिसमें पुरुष के अंडकोष 
में शुक्राणु बनते हैं, लेकिन प्रजनन 

मार्ग में अवरोध के कारण वे स्पर्म 
में नहीं पहुंच पाते। कुछ मामलों 
में यह स्थिति जन्मजात होती है। 
ऐसी स्थिति में सर्जरी के माध्यम से 
प्रजनन मार्ग से शुक्राणु प्राप्त किए जा 
सकते हैं। सर्जिकल स्पर्म रिट्रीवल 
के बाद आईवीएफ-आईसीएसआई 
तकनीक ऑब्सट्रक्टिव एज़ोस्पर्मिया 

से पीड़ित कुछ पुरुषों के लिए इलाज 
का विकल्प है। जिससे दंपति अपने 
शुक्राणु एवं अंडाणु की सहायता से 
संतान प्राप्ति कर सकते हैं।
माां और बच्चा दोनों स्वस्थ
डॉ. मनु गोयल ने बताया कि इस 
मामले में सर्जरी के माध्यम से प्राप्त 

शुक्राणुओं का उपयोग इन विट्रो 
फर्टिलाइजेशन (आईवीएफ) एवं 
इंट्रासाइटोप्लाज्मिक स्पर्म इंजेक्शन 
(आईसीएसआई) तकनीक 
में किया गया। इस तकनीक में 
एक शुक्राणु को सीधे अंडाणु में 
प्रविष्ट कराया जाता है। इसके 
बाद विकसित भ्रूण को गर्भाशय 

में स्थानांतरित किया गया, जिससे 
सफल गर्भावस्था के बाद बच्चे 
का जन्म हुआ। माता और शिशु 
दोनों स्वस्थ हैं। प्रसूति एवं स्त्री 
रोग विभाग की विभागाध्यक्ष डॉ. 
प्रतिभा सिह ने बताया- बांझपन 
की समस्या पुरुष या महिला, किसी 
एक अथवा दोनों में हो सकती है। 
इसलिए उचित इलाज के लिए 
दोनों की समय पर और सभी 
जांच आवश्यक है। रिप्रोडेक्टिव 
मेडिसिन में हुई प्रगति से बांझपन 
से जूझ रहे कई दंपतियों को इलाज 
के नए विकल्प उपलब्ध हुए हैं। 
एम्स जोधपुर के सहायक प्रजनन 
तकनीक (असिस्टेड रिप्रोडेक्टिव 
टेक्नोलॉजी- ART) केंद्र में 
पिछले दो साल से सर्जिकल स्पर्म 
रिट्रीवल एवं संबंधित प्रजनन 
इलाज की सुविधा उपलब्ध हैं।

AIIMS में IVF तकनीक से बच्चे का जन्म: सर्जिकल 
स्पर्म रिट्रीवल और IVF से दंपतियों को इलाज की उम्मीद

अज्ञात वाहन की टक्कर से 
बाइक सवार दो युवक घायल

जूम न्यूज } देशनोक

देशनोक में महेश दान जी की ढाणी के पास अज्ञात वाहन ने बाइक 
सवार दो युवकों को टक्कर मार दी। दोनों गंभीर रूप से घायल 

हो गए। उन्हें इलाज 
के लिए बीकानेर 
रेफर किया गया। 
घटना की जानकारी 
मिलते ही गुमान 
दान चारण, मनोहर 
दान, श्रेणी दान, 
घनश्याम दान 
और रविद्र मौके 
पर पहुंचे। उन्होंने 

पुलिस को सूचना दी और एंबुलेंस बुलाई। इसके बाद एंबुलेंस से 
दोनों घायलों को बीकानेर ले जाया गया।

नोखा के NSS शिविर में नशा 
मुक्ति का दिया संदेश

जूम न्यूज } नोखा

नोखा के मांगीलाल बागड़ी राजकीय महाविद्यालय में मंगलवार 
को राष्ट्रीय सेवा योजना (NSS) की प्रथम और द्वितीय इकाई 
की ओर से संयुक्त रूप से एक दिवसीय शिविर आयोजित किया 
गया। शिविर में स्वयंसेवकों ने पांच अलग-अलग गतिविधियों के 
माध्यम से सामाजिक जागरूकता, स्वच्छता, पर्यावरण संरक्षण 
और लोकतांत्रिक मूल्यों का संदेश दिया। शिविर प्राचार्य डॉ. रणवीर 
सिंह के मार्गदर्शन में आयोजित हुआ। NSS कार्यक्रम अधिकारी 
डॉ. प्रेमाराम और डॉ. जेठाराम पारीक ने नेतृत्व किया। शिविर की 
शुरुआत राष्ट्रगान और लक्ष्य गीत से हुई। इसके बाद स्वयंसेवकों 
और संकाय सदस्यों ने नशे से दूर रहने तथा समाज में नशामुक्ति का 
संदेश पहुंचाने की शपथ ली। स्वयंसेवकों ने कॉलेज परिसर, खेल 
मैदान और प्रशासनिक भवन के आसपास सफाई अभियान चलाया। 
इस दौरान प्लास्टिक कचरा एकत्रित कर उसका सुरक्षित निस्तारण 
किया। इसके साथ ही परिसर में छायादार और फलदार पौधे लगाए 
गए। स्वयंसेवकों ने पौधों की नियमित देखभाल करने का संकल्प 
भी लिया। इलेक्टोरल लिटरेसी क्लब (ELC) के तहत विद्यार्थियों 
को लोकतांत्रिक व्यवस्था, मतदाता पंजीकरण और निष्पक्ष मतदान 
की जानकारी दी गई। युवा मतदाताओं को अपने मताधिकार का 
जिम्मेदारी से उपयोग करने के लिए प्रेरित किया गया। आगामी 
जनजातीय गौरव दिवस के उपलक्ष्य में विशेष सत्र आयोजित किया 
गया। इसमें स्वतंत्रता संग्राम में जनजातीय नायकों और भगवान 
बिरसा मुंडा के योगदान पर प्रकाश डाला गया। इस अवसर पर 
विद्यार्थियों के लिए निबंध लेखन प्रतियोगिता भी आयोजित की गई।

ब्रीफ न्यूज

मूंग व मूंगफली खरीद 
के लिए रजिस्ट्रेशन शुरू

जूम न्यूज } झुंझुनूं 

किसानों से न्यूनतम समर्थन मूल्य 
(MSP) पर मूंग एवं मूंगफली की 
खरीद के लिए पंजीकरण प्रक्रिया 
सोमवार से शुरू हो गई है। झुंझुनूं 
जिले में खरीद केंद्रों पर सभी 
आवश्यक तैयारियां पूरी कर ली 
गई हैं। सहकारी समिति संयुक्त 
रजिस्ट्रार विभा खेतान ने बताया 
कि जिले में कुल 6 क्रय-विक्रय 
सहकारी समितियों, 2 उपखंड 
एवं 12 जीएसएस खरीद केंद्रों 
पर मूंग और मूंगफली की खरीद 
के लिए केंद्र स्थापित किए गए 
हैं। सरकार द्वारा निर्धारित न्यूनतम 
समर्थन मूल्य पर ही किसानों से 
उनकी उपज खरीदी जाएगी। 
समर्थन मूल्य पर खरीद शुरू होने 
से किसानों को उनकी उपज का 
उचित मूल्य मिल सकेगा। संयुक्त 
रजिस्ट्रार विभा खेतान ने बताया 
कि पंजीकरण केवल उसी किसान 
के नाम से दर्ज करवाएं।

जूम न्यूज } नवलगढ़ (झुंझुनू)

कैरू में पंचायत समिति सदस्य और 
जिला परिषद सदस्य के चुनाव के 
दौरान फर्जी वोटिंग रोकने को लेकर 
विवाद हुआ। मारपीट में घायल 
शीशपाल मिठारवाल की इलाज के 
दौरान मौत हो गई। घटना के बाद 
आरएलपी कार्यकर्ताओं ने आरोपियों 
की गिरफ्तारी की मांग की। मामले 
में पुलिस ने दो लोगों को गिरफ्तार 
किया है।

पुलिस के मुताबिक, आरएलपी 
के चुनाव प्रभारी नेमीचंद मिठारवाल 
निवासी मिलो का बास ने निर्दलीय 
प्रत्याशी गीता देवी के पति राजेश 
कुमार समेत कई लोगों के खिलाफ 
केस दर्ज कराया है। रिपोर्ट के 
अनुसार, 3 नवंबर को कैरू बूथ 
पर पोलिंग एजेंट ने कुछ लोगों के 
फर्जी वोट डालने की सूचना दी थी। 
नेमीचंद ने उन्हें नियम के मुताबिक 

मतदान करने को कहा। आरोप है 
कि इसी दौरान राजेश कुमार अपने 
साथियों को बुलाकर नेमीचंद से 
मारपीट करने लगे। बीच-बचाव 
करने आईं नेमीचंद की पत्नी संतरा 
देवी और भाई शीशपाल के साथ 
भी मारपीट की गई। राजेश कुमार ने 
संतरा देवी की अंगुली दांत से काट 
ली। शीशपाल की छाती पर लात 
मारने से वे बेहोश हो गए।

शीशपाल को सीकर के निजी 
अस्पताल ले जाया गया, जहां 
इलाज के दौरान उनकी मौत हो 
गई। बुधवार को मेडिकल बोर्ड से 
पोस्टमार्टम के बाद शव परिजनों को 
सौंप दिया गया। पुलिस ने राजेश 
कुमार और महेंद्र को शांतिभंग के 
आरोप में गिरफ्तार किया है। पुलिस 
के मुताबिक, मामले की जांच जारी 
है। नवलगढ़ के सीआई अजयसिंह 
ने बताया कि पोस्टमॉर्टम के बाद 
शव परिजनों को सौंप दिया गया है।

फर्जी वोटिंग रोकने के विवाद 
में घायल व्यक्ति की हुई मौत

जूम न्यूज } श्रीगंगानगर

श्रीगंगानगर शहर में अवैध रूप 
से पेट्रोल-डीजल की बिक्री और 
घरेलू गैस सिलेंडरों के व्यावसायिक 
इस्तेमाल की शिकायतों पर बुधवार 
को रसद विभाग की टीम ने कई 
स्थानों पर कार्रवाई की। इस कार्रवाई 
में कुल 146 लीटर पेट्रोल और 4 
घरेलू गैस सिलेंडर जब्त किए गए। 
जिला रसद अधिकारी पूजा अग्रवाल 
ने बताया- टीम ने इंदिरा कॉलोनी 
में दो स्थानों पर कार्रवाई की। गली 
नंबर 3 में बालाजी क्लिनिक के 

सामने स्थित रॉयल शॉप से 31 
लीटर पेट्रोल और 12 प्लास्टिक 
बोतलें जब्त की गईं। वहीं, गली 
नंबर 6 स्थित रामदेव मंदिर रोड 
से 115 लीटर पेट्रोल, 3 प्लास्टिक 
कैन और 3 प्लास्टिक कप बरामद 
किए गए।

घरेलू गैस सिलेंडरों के दुरुपयोग 
के खिलाफ कार्रवाई करते हुए टीम 
ने सतपाल हलवाई (गली नंबर 7, 
इंदिरा कॉलोनी), बालाजी स्वीट्स 
(एसएसबी रोड), बराड़ फूड्स 
(सेक्टर-17 मार्केट) और हुजूर 
स्वीट्स एंड रेस्टोरेंट (गली नंबर 

10, इंदिरा कॉलोनी) से एक-एक 
घरेलू गैस सिलेंडर जब्त किया। 
जब्त सामग्री के संबंध में आवश्यक 
वस्तु अधिनियम की धारा 6-ए के 
तहत प्रकरण तैयार कर कोर्ट में पेश 
किया जाएगा। इसके अलावा टीम 
ने विभिन्न गैस एजेंसियों के आपूर्ति 
वाहनों का औचक निरीक्षण किया 
और मौके पर गैस सिलेंडरों का माप-
तौल भी करवाया। कार्रवाई के दौरान 
प्रवर्तन निरीक्षक धर्मपाल (पदमपुर), 
अतिरिक्त प्रशासनिक अधिकारी मोहन 
सिंह चौहान सहित रसद विभाग के 
अन्य कर्मचारी मौजूद रहे।

अवैध पेट्रोल-डीजल बेचने वालों पर रेड: 146 लीटर पेट्रोल और 4 घरेलू गैस सिलेंडर जब्त

जूम न्यूज } सीकर

सीकर में गाय बेचने के विवाद 
में पति ने पिकअप से कुचलकर 
पत्नी की हत्या कर दी। मर्डर के 
बाद आरोपी पति थाने गया और 
कहा कि मैंने मेरी पत्नी को मार 
दिया है। इसके बाद पुलिस उसके 
साथ घटनास्थल पर गई। आरोपी 
पर 15 लाख का कर्जा था। 
मामला जीणमाता थाना इलाके का 
बुधवार दोपहर 3 से 4 बजे का 
है। SHO जीणमाता राकेश कुमार 
मीणा ने बताया- कोछोर गांव के 

सिकवाली ढाणी में चुन्नीलाल 
कुमावत (56) ने पत्नी चंूकी 
देवी (52) की हत्या कर दी।

चुन्नीलाल ने गाय को बेचने के 
लिए बात की थी। पत्नी चंूकी ने 
गाय बेचने से मना कर दिया। ऐसे 
में गुस्से में आकर आरोपी ने घर 
से करीब 100 मीटर दूर पत्नी पर 
पिकअप गाड़ी चढ़ा दी। पुलिस ने 
एफएसएल टीम को बुलाया और 
सबूत इकट्‌ठा किए। आरोपी खुद 
पिकअप चलाता था। उसी गाड़ी 
से पत्नी को मारा। घटना के समय 
घर में केवल महिला ही मौजूद 

थी। बड़ा बेटा पत्नी के साथ यूपी 
में काम करता है। वहीं छोटा बेटा 
काम के सिलसिले में खाटू गया 
था। दोनों बेटे टाइल्स लगाते हैं।
पैसों को लेकर घर में 
होता था झगड़ा
आरोपी चुन्नीलाल के दो बेटे हैं। 
छोटे बेटे की शादी 1 साल पहले 
की थी। आरोपी अपने बेटों से कर्ज 
चुकाने के लिए पैसे मांगता था, 
लेकिन बेटों की कमाई कम थी। 
पैसों को लेकर पति और पत्नी के 
बीच भी कई बार झगड़ा होता था।

सीकर में पिकअप से कुचलकर पत्नी की हत्या: मर्डर के बाद थाने पहुंचा पति

लक्ष्मणगढ़ एडीजे कोर्ट का 
फैसला: प्लाॅट पर 3 साल पहले 
कब्जे मामले में की थी वारदात

जूम न्यूज } सीकर

सीकर जिले की लक्ष्मणगढ़ कोर्ट ने प्लॉट पर 
कब्जे के मामले में हुई मारपीट और जानलेवा 
हमले के मामले में 6 आरोपियों को 10-10 
साल की सजा सुनाई है। 
लक्ष्मणगढ़ क्षेत्र के बादूसर गांव 
में 11-12 जुलाई 2023 की 
दरमियानी रात प्लाॅट पर कब्जे 
की नीयत से एक परिवार पर 
जानलेवा हमला करने, घर 
में तोड़फोड़ करने के मामले 
में कोर्ट ने फैसला सुनाया है। अपर सेशन 
न्यायाधीश लक्ष्मणगढ़ (सीकर) श्वेता शर्मा ने 
मामले में सुनवाई करते हुए सभी 6 आरोपियों 
को दोषी ठहराया है। आरोपियों को जेल और 
जुर्माने की सजा सुनाई है।

अभियोजन पक्ष के अनुसार- परिवादी 
रामलाल सिंह अपने परिवार (पत्नी किस्तूरी 

देवी और बेटे कमलेश) के साथ अपने पुराने 
कब्जेशुदा प्लॉट में सो रहे थे। रात करीब 
12:30 बजे शराब ठेके के पास से आए 
आरोपी अनुज कुमार, पवन कुमार, सुरजीत 
सिंह, दयाल सिंह उर्फ दिलावर, विक्रम और 
पंकज ने कैंपर गाड़ी से प्लॉट का गेट और 
दीवार तोड़ दी। इसके बाद लोहे के पाइप और 
लाठियों से हमला कर रामलाल, कमलेश और 
किस्तूरी देवी को गंभीर घायल कर दिया था। 

घटना के दौरान आरोपियों ने 
कमरे में तोड़फोड़ कर नुकसान 
भी पहुंचाया था। कोर्ट ने सभी 
पक्षों की बहस, प्रत्यक्षदर्शी 
गवाहों, मेडिकल रिपोर्ट और 
पुलिस इन्वेस्टिगेशन के आधार 
पर आरोपियों को 10-10 साल 

के सश्रम कारावास और 15-15 हजार रुपए 
के जुर्माने की सजा सुनाई है। इस मामले में 
बचाव पक्ष ने सजा में नरमी बरतने की अपील 
की थी। आरोपियों की आपराधिक पृष्ठभूमि 
होने के कारण कोर्ट ने आरोपियों को राहत देने 
से इनकार कर दिया। वहीं सभी सजाओं को 
साथ चलाने का आदेश दिया है।

दिव्यांगता प्रमाण पत्र देने के 
बदले मांगे थे 50 हजार

जूम न्यूज } पाली

एंटी करप्शन ब्यूरो(ACB) ने बांगड़ 
हॉस्पिटल के डॉक्टर रविन्द्र चारण और 
संविदाकर्मी सुनील परिहार के खिलाफ 
मामला दर्ज कर जांच शुरू की है। दोनों पर 
चतुर्थ श्रेणी भर्ती में दिव्यांगता प्रमाण पत्र देने 
के बदले 50 हजार रुपए की रिश्वत मांगने 
का आरोप है।

ACB पाली द्वितीय के एएसपी 
देरावरसिंह सोढ़ा ने बताया- शिकायतकर्ता 
ग्रेजुएट है और उसका चयन चतुर्थ श्रेणी 
भर्ती 2024 में चयन दिव्यांगता कोटे के 
तहत हुआ था। नियमानुसार मेडिकल बोर्ड 
से दिव्यांगता प्रमाण पत्र बनवाने के लिए 
वह 10 अप्रैल 2026 को बांगड़ हॉस्पिटल 
पहुंचा। पूर्व के दिव्यांगता दस्तावेज डॉक्टर 
रविन्द्र चारण को दिखाए और मेडिकल 
चेकअप करवाया। उसके बाद जाने लगा 
तो हॉस्पिटल परिसर में ही उन्हें संविदाकर्मी 
सुनील परिहार (कोबरा) मिला। उसने 

कहा कि डॉक्टर उसका 20 प्रतिशत तक 
ही दिव्यांगता प्रमाण पत्र बना रहे है। 40 
प्रतिशत से ज्यादा का बनवाना है, तो 50 
हजार रुपए लगेंगे। पैसे देने पर वह काम 
करवा देगा। इसके बाद अपने मोबाइल नंबर 
दे दिए। पीड़ित ने इसकी शिकायत एसीबी में 
की। शिकायत में बताया कि वह 40 प्रतिशत 
से ज्यादा दिव्यांग है। फिर भी उससे 50 
हजार रुपए रिश्वत दिव्यांगता प्रमाण पत्र 
देने के बदले मांगी जा रही है। 11 अप्रैल 
2026 को शिकायत का सत्यापन करवाया 
गया। इसमें परिवादी और संविदाकर्मी सुनील 
परिहार के बीच हुई बातचीत रिकॉर्डिंग हो 
गई। 14 अप्रैल को रिश्वत की राशि के साथ 
परिवादी को बांगड़ हॉस्पिटल भेजा गया 
और एसीबी टीम को भी अलर्ट किया गया। 
लेकिन संविदाकर्मी सुनील परिहार (कोबरा) 
को एसीबी टीम के बांगड़ हॉस्पिटल में होने 
का शक हो गया। ऐसे में उसने परिवादी से 
रिश्वत की राशि नहीं ली और उसे जाने को 
बोल दिया। ऐसे में ट्रेप की कार्रवाई नहीं हो 
सकी थी। एसीबी टीम ने गोपनीयता बनाए 
रखते हुए पीड़ित को वॉयस रिकॉर्डर चलाने 
की प्रक्रिया समझाई।

जानलेवा हमले के 6 आरोपियों 
को दस-दस साल की सजा

बांगड़ हॉस्पिटल: डॉक्टर-संविदाकर्मी 
के खिलाफ एसीबी में मुकदमा दर्ज

चूरू; जुए पर पुलिस का 
शिकंजा, सात गिरफ्तार

जूम न्यूज } चूरू

चूरू के भार्गव चौक पर जुआ 
खेलते सात लोगों को राजलदेसर 
पुलिस ने गिरफ्तार किया। पुलिस 
ने उनके पास से 31 हजार 210 
रुपए नकद, आठ मोबाइल फोन, 
दो बाइक और जुआ सामग्री जब्त 
की। कार्रवाई दीपावली के लिए 
चलाए जा रहे विशेष अभियान के 
तहत हुई। राजलदेसर थानाधिकारी 
बेगाराम के नेतृत्व में पुलिस टीम 
गश्त कर रही थी। इसी दौरान कस्बे 
के भार्गव चौक पर जुआ खेल रहे 
लोगों को पकड़ा गया। गिरफ्तार 
लोगों में वार्ड दो के लालचंद, 
गिरधारी, विनोद, महेंद्र और धर्मपाल 
शामिल हैं। वार्ड छह के मनोज 
और वार्ड सात के सुनील को भी 
गिरफ्तार किया गया। पुलिस ने सभी 
के खिलाफ मामला दर्ज किया है। 
जांच रतनगढ़ थानाधिकारी संदीप 
कुमार को सौंपी गई है। पुलिस टीम 
में थानाधिकारी बेगाराम के साथ 
कांस्टेबल दौलतराम, विद्याधर, 
रविंद्र, सुनील और पवन शामिल थे।

मालगाड़ी की चपेट में 
आकर युवक घायल

जूम न्यूज } रानी

फालना से रानी की ओर आ 
रही मालगाड़ी की चपेट में आने 
से खिमेल निवासी रमेश कुमार 
घायल हो गए। घटना बुधवार 
शाम करीब 6 बजे हुई। घायल को 
एम्बुलेंस से रानी के सामुदायिक 
स्वास्थ्य केंद्र (सीएचसी) ले 
जाया गया। सीएचसी प्रभारी डॉ. 
देवेन्द्र चौधरी, किशोर कुमार 
सहित चिकित्सा टीम ने उनका 
प्राथमिक उपचार किया। हालत 
गंभीर होने पर उन्हें पाली रेफर 
किया गया। मालगाड़ी चालक ने 
समय रहते ट्रेन धीमी कर रोक दी। 
इससे युवक की जान बच गई। 
घटना की जानकारी मिलने पर 
महेंद्र कुमार मेघवाल समेत गांव 
के लोग रानी अस्पताल पहुंचे।

जूम न्यूज } बाड़मेर

बालोतरा जिले के धोरीमन्ना में 
खेत में सो रहे दो लोगों पर युवक 
ने मंगलवार देर रात लाठी-डंडे 
से हमला कर दिया। हमले में 
61 साल के बुजुर्ग हरिराम की 
मौके पर ही मौत हो गई, जबकि 
एक युवक गंभीर घायल है। 
चीख-पुकार सुनकर परिजन 
और ग्रामीण मौके पर पहुंचे, 
लोगों ने हमलावर को पीछा कर 
पकड़ लिया। हमलावर बोला- 
मुझे पता नहीं मैंने हमला क्यों 
किया। मामला धोरीमन्ना थाने का 
मंगलवार रात 12 बजे का है।

गुड़ामालानी डीएसपी सुमेर 
सिंह ने बताया- कन्हैया नगर 
कोजा गांव निवासी रामनिवास के 
खेत में बने कुएं पर उनके भाई 
पदमाराम (40) पुत्र पुरखाराम 
और हरिराम (61) पुत्र भारमल 
राम निवासी कुम्हारों की बेरी 
चारपाई पर सो रहे थे। रात करीब 

12 बजे के बीच खींचड़ निवासी 
किशनाराम वहां पहुंचा और दोनों 
पर लाठी से हमला कर दिया। 
हमले में हरिराम के सिर पर गंभीर 
चोट लगने से उनकी मौके पर 
ही मौत हो गई, जबकि पदमाराम 
गंभीर रूप से घायल हो गए। 
उन्होंने वहां से भागकर अपनी 
जान बचाई। हमले के दौरान 
चिल्लाने की आवाज सुनकर 
परिजन और ग्रामीण जाग गए। 
उन्होंने हमलावर का पीछा कर 
उसे पकड़ लिया और रस्सी से 
उसके हाथ-पैर बांध दिए। सूचना 
पर पहुंची पुलिस ने शव को 
धोरीमन्ना अस्पताल की मॉर्च्युरी 
में रखवाया गया, जबकि घायल 
को अस्पताल में भर्ती कराया 
गया। उसके सिर, हाथ और पैरों 
में गंभीर चोटें आई। घटना के 
दो वीडियो भी सामने आए हैं। 
एक वीडियो में ग्रामीण युवक को 
पकड़कर उसके हाथ-पैर बांधते 
नजर आ रहे हैं। 

खेत पर सो रहे बुजुर्ग की 
हत्या, युवक का सिर फोड़ा

जूम न्यूज } बाड़मेर

बाड़मेर में लेपर्ड की सूचना 
से ग्रामीणों में हड़कंप मच 
गया। सूचना मिलने पर वन 
विभाग की टीम मौके पर पहुंची  
और पहाड़ी इलाके का जायजा 
लिया। फिलहाल एक अजनबी 
जानवर खनन किए हुए पत्थरों  
के बीच छिपा हुआ है। वन 
विभाग की टीम उसकी निगरानी 
कर रही है। हालांकि, अभी  
यह पुष्टि नहीं हुई है कि 
वह लेपर्ड है या कोई दूसरा  
वन्यजीव। पत्थरों से बाहर आने 
के बाद ही उसकी पहचान हो 
सकेगी। 

दरअसल, बाड़मेर जिला 
मुख्यालय से करीब 6 किलोमीटर 
दूर लंगेरा गांव में दोपहर के समय 
पहाड़ी इलाके में ग्रामीणों ने एक 
अजनबी जानवर देखा। इसकी 
सूचना आसपास के लोगों को दी 

गई। इसके बाद वन विभाग को 
भी सूचना दी गई। बताया जा रहा 
है कि जानवर पहाड़ी पर खनन के 
बाद पड़े पत्थरों के बीच जाकर 
छिप गया। इसके बाद से गांव 
के लोगों में डर का माहौल है। 
वन विभाग की टीम ने शुरुआती 
जांच में लेपर्ड होने की पुष्टि नहीं 
की है।

रेंजर विकास चौधरी ने बताया 
- लंगेरा गांव के पहाड़ी इलाके में 
अजनबी जानवर होने की सूचना 
मिली थी। मौके पर पहुंचकर 
जायजा लिया और सबसे पहले 
जानवर देखने वाले व्यक्ति से 
पूछताछ की। अभी यह कंफर्म 
नहीं हो पाया है कि वह कौनसा 
वन्यजीव है। पत्थरों को हटाने 
से जानवर को नुकसान पहुंचने 
की आशंका है। इसलिए टीम 
इंतजार कर रही है कि वह खुद 
बाहर आए। इसके बाद ही उसकी 
पहचान हो सकेगी।

बाड़मेर में लेपर्ड की सूचना से गांव में मचा हड़कंप: वन 
विभाग की टीम मौके पर पहुंची, रेंजर कर रहे निगरानी

2022 में हुई थी शादी, 2012 में पहला तलाक 
हुआ था; बोलीं- जिंदगी में कोई दूसरा नहीं है

मुंबई। बेबी डॉल’ जैसे कई फेमस गाने गाने वाली सिंगर कनिका कपूर 
ने पति गौतम हाथीरमानी से अलग होने का ऐलान किया। दोनों की शादी 
चार साल पहले हुई थी। कनिका ने मंगलवार को इंस्टाग्राम स्टोरी पर 
आधिकारिक बयान जारी किया। उन्होंने लोगों से इस समय उनकी प्राइवेसी 
का सम्मान करने की अपील की।

सिंगर ने लिखा, “प्रिय दोस्तों और परिवार, काफी सोच-विचार करने 
के बाद मैंने और मेरे पति ने अलग-अलग रहने का फैसला किया है। हमने 
साथ में जो समय बिताया, उसके लिए मैं आभारी हूं। मैं उनके आने वाले 
जीवन के लिए शुभकामनाएं देती हूं।” उन्होंने आगे लिखा, “मैं आप सभी से 
अनुरोध करती हूं कि इस मुश्किल समय में हमारी निजी जिंदगी का सम्मान 
करें और हमें समझने की कोशिश करें।”
तीसरे व्यक्ति की अफवाहों से इनकार

कनिका ने रिश्ते में किसी तीसरे व्यक्ति के शामिल होने की अफवाहों को 
खारिज किया। सिंगर ने मुंबई मिरर के साथ बातचीत में कहा, “मेरी जिंदगी 
में कोई दूसरा व्यक्ति नहीं है और जहां तक मुझे पता है, गौतम की जिंदगी में 
भी कोई और नहीं है। यह मेरा दूसरी बार तलाक है। इसलिए इस बार भी मुझे 
दुख और निराशा हो रही है। यह कहना गलत है कि मैं लागोस (नाइजीरिया 
का शहर) में नहीं रहना चाहती थी। शादी टूटने पर सबसे पहले महिला को 
दोष देना आम बात है, जो गलत है। शादी में क्या हुआ, यह सिर्फ पति-
पत्नी ही जानते हैं।” उन्होंने आगे कहा, “मैं फिलहाल मुंबई में हूं और तीन 
प्रोजेक्ट्स पर काम कर रही हूं। मेरे तीन बच्चे हैं, जिनकी देखभाल भी मुझे 
करनी है। मैं चाहती हूं कि आगे गौतम के साथ मेरे रिश्ते अच्छे बने रहें। मैं 
झगड़ा करने वाली इंसान नहीं हूं। मुझे उम्मीद है कि वह भी ऐसा ही चाहेंगे।”
पहले पति से 2012 में हुआ था तलाक
कनिका की पहली शादी लंदन में रहने वाले राज चंडोक से हुई थी। दोनों 
के तीन बच्चे हुए। कनिका और चंडोक का 2012 में तलाक हो गया था।
कनिका कपूर का सिंगिंग करियर: कनिका ने बचपन से ही संगीत 
सीखना शुरू कर दिया था। 12 साल की उम्र में उन्होंने शास्त्रीय संगीत 
की ट्रेनिंग ली। उन्होंने लखनऊ के भातखंडे संगीत संस्थान से म्यूजिक में 
ग्रेजुएशन और मास्टर्स किया। कनिका की शादी बेहद कम उम्र (18 वर्ष) 
में राज चंडोक से हो गई, जिसके बाद वह लंदन शिफ्ट हो गईं। उन्होंने अपने 
तीन बच्चों की परवरिश के लिए करीब 14-15 सालों तक संगीत से पूरी 
तरह दूरी बनाए रखी। साल 2012 में तलाक होने के बाद सिंगिंग में करियर 
बनाने के लिए मुंबई आ गईं। इसी साल उनका म्यूजिक वीडियो ‘जुगनी जी’ 
रिलीज हुआ। साल 2014 में उन्होंने फिल्म ‘रागिनी MMS 2’ के गाने 
‘बेबी डॉल’ से बॉलीवुड में बतौर प्लेबैक सिंगर शुरुआत की। यह गाना 
सुपरहिट हुआ और उन्हें फिल्मफेयर अवॉर्ड भी मिला।

बेबी डॉल’ सिंगर कनिका 
कपूर की दूसरी शादी टूटी

कहा- प्रदूषण से बच्चों की 
सेहत बिगड़ रही; दिया मिर्जा 
का वीडियो हटाया गया था
मुंबई। एक्ट्रेस आलिया भट्ट की मां 
सोनी राजदान ने दिवाली पर पटाखा 
फोड़ने को देशविरोधी बताया है। 
मंगलवार देर रात इंस्टाग्राम पोस्ट 
शेयर कर उन्होंने इसे सेहत और 
जिंदगी से खिलवाड़ बताया।

उन्होंने लिखा कि प्रदूषण के 
कारण छोटे बच्चे बीमार पड़ रहे 
हैं और स्कूल नहीं जा पा रहे हैं। 
विवाद की आशंका को देखते हुए 
सोनी राजदान ने अपनी इस पोस्ट 
पर कमेंट सेक्शन को बंद कर दिया 
है। उनका यह बयान बॉम्बे हाईकोर्ट 
की ओर से बृहन्मुंबई नगर निगम 
(BMC) को दीया मिर्जा का 
प्रदूषण मुक्त दिवाली वीडियो री-
अपलोड करने के आदेश के बाद 
आया है। सोनी राजदान ने लिखा कि 
छोटे बच्चों के माता-पिता ही जानते 

हैं कि वायु प्रदूषण के कारण उनके 
बच्चे कितना परेशान होते हैं और 
बीमारी की वजह से उनके स्कूल के 
कितने दिन छूट जाते हैं।

उन्होंने कहा कि ऐसी स्थितियों 
में अगर कोई यह कहता है कि 
दिवाली पर एक भी पटाखा फोड़ना 
सही है, तो यह बात लाइफ के 
खिलाफ, सेहत के खिलाफ और 
देश के खिलाफ (एंटी-नेशनल) 
लगती है। उन्होंने लोगों से अपनी 
और बच्चों की सेहत के लिए सही 
विकल्प चुनने की अपील की।

यह पूरा विवाद तब शुरू हुआ 
था जब बीएमसी ने भारतीय जनता 
पार्टी की आपत्ति के बाद दीया मिर्जा 
का प्रदूषण मुक्त दिवाली संदेश वाला 
वीडियो अपने सोशल मीडिया हैंडल 
से डिलीट कर दिया था। हालांकि 
बीएमसी ने माधुरी दीक्षित और 
क्रिकेटर अजिंक्य रहाणे के वीडियो 
बरकरार रखे थे। दीया मिर्जा ने कोर्ट 
के निर्देश पर यह वीडियो बनाया 
था। वीडियो हटाए जाने पर दीया 
मिर्जा ने कहा था कि यह वीडियो 
सार्वजनिक जागरूकता और बेहतर 
स्वास्थ्य के लिए बनाया गया था, 
क्योंकि वायु प्रदूषण जनस्वास्थ्य 
से जुड़ा एक गंभीर विषय है। इसके 
बाद अदालत ने बीएमसी को दीया 
मिर्जा का वीडियो दोबारा अपलोड 
करने का निर्देश दिया था। हाईकोर्ट 
ने बीएमसी प्रशासन को फटकार 
लगाते हुए कहा था कि भारत एक 
धर्मनिरपेक्ष देश है और पर्यावरण का 
मुद्दा हर नागरिक से जुड़ा है। 

आलिया भट्ट की मां बोलीं- दिवाली 
पर पटाखा फोड़ना देशविरोधी

